
З А П И С Н И К

Од Шесттата седница на
Советот на Општина Гази Баба,
започната на 30.01.2018 година

(продолжение на 05.02.2018 година)

Седницата започна во 12,20 часот.

Седницата ја отвори и со неа раководеше, Претседателот на Советот на
Општина Гази Баба, Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот, на седницата присуствуваа: Градоначалникот на
Општина Гази Баба и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

Член на Совет - Александар Трајковски (коалиција ''За подобра Македонија''):

Општина Гази Баба стана општина на безаконие, кршењето на Законот за
локалната самоуправа стана пракса а непочитувањето на Советот и работните тела
на Советот стана секојдневие. Градоначалникот на Општина Гази Баба се однесува
како општината да е негова приватна сопственост, а вработените во општинската
администрација и ние како избрани советници да сме вработени во неговата фирма.
На 15 јануари 2018 година се одржа Петтата седница на Советот на Општина Гази
Баба на која уредно во согласност со Деловникот за работа на Советот, побаравме
дополнување на дневниот ред со уште две точки. Во недостаток на аргументи,
Градоначалникот Георгиевски од оваа говорница ни забрани да дискутираме за
потоа  заедно со своите сопартијци од советничката група на СДСМ да побегнат од
аргументирана дебата по две многу важни точки. Градоначалникот се дрзна и даде
наредба општинската администрација да ја напушти салата и да не учествува на
продолжението на седницата на Советот и истата да не ги подготвува актите за
одржување на седници на две комисии уредно закажани од нејзините претседатели.
Градоначалникот изврши грубо кршење на Законот за локалната самоуправа (член
57 и член 60) и Деловникот за работа на Советот на Општина Гази Баба (член 26,
член 60, член 61 и член 210).

Почитувани вработени во општинската администрација, одредбите од член 60
од ЗЛС се јасни. Имате обврска да ги извршувате стручните работи кои му се
потребни на Советот на Општина Гази Баба. Најголемиот дел од Вас и лично ги
познавам и Вие сте професионалци и незнам како дозволивте да влезете во
политичка игра и да ја напуштите работата на Советот на Општина Гази Баба.
Верувам дека ова ќе Ви биде пример за тоа како никогаш повеќе во иднина да не се
однесувате од причина што Вие сте јавни службеници кои земаат плата од Буџетот
на општината кој го полнат граѓаните, а не сте вработени во приватна фирма на
Градоначалникот Георгиевски па слепо да ги извршувате неговите наредби.

Почитувани колеги советници, да Ве потсетам дека на Конститутивната
седница на Советот на Општина Гази Баба дадовме и потпишавме свечена изјава
дека ќе го почитуваме Уставот, законите и прописите на Советот. Градоначалникот
бара од нас како советници иако немате за тоа законско право Вие да ни укажувате
како да работиме, да го почитуваме законскиот рок од 7 дена за поднесување на
предлози за дневен ред. Тоа не беше случај од Ваша страна како предлагач на
материјалите доставени по електронски пат до нас, односно: На 21.11.2017 година е
пристигнат предлог за дополнување на дневен ред за седница закажана на
22.11.2017 година односно еден ден пред одржување на седницата. На 07.12.2017
година е пристигнат предлог за дополнување на дневен ред со две точки за
продолжение на седница закажано на 12.12.2017 година, односно пет дена пред
одржување на седницата. На 25.12.2017 година пред почетокот на седницата на рака
е поделен материјал за дополнување на дневен ред. Од пет седници на три седници
лично Вие го имате прекршено ЗЛС без при тоа да ја образложите итноста за
донесување. Советничката група на коалицијата ''За подобра Македонија'' Ве
известува дека за сите прекршувања на ЗЛС и Деловникот за работа на Советот
денес е поднесена претставка до ДИЛС и се отпочнува постапка за Ваша
одговорност. Знаеме во каква држава живееме и како власта ја практикувате и не
очекуваме дека ДИЛС ќе Ви поднесе пријава. Но во едно Ве уверувам, дека ќе дојде
денот кога во Македонија ќе завладее правдата и за прекршувањето на законот на
Петтата седница на Советот ќе одговарате. Не се исполнети основните законски
права за Советот на Општина Гази Баба да работи и одлучува. Како мнозинство Ве
уверуваме дека оваа слика на безаконие ќе ја промениме. Колку и да бевме
конструктивни претходно како и при донесувањето на Буџетот за 2018 година,
видовме како владее СДСМ со кршеење на законите и прописите. Се надевам дека
овој пример никогаш повеќе во историјата на општината нема да се повтори.

Член на Совет - Елизабета Стојменова (коалиција ''За подобра Македонија''):

Верувам дека колегите советници имаа доволно време во претходните три
месеци да го прочитаат Деловникот за работа и Ве замолувам од место да не се
дофрлува. Седниците се снимаат за разлика од минатата која не беше снимена. Се
што имате да кажете, ќе земете збор и ќе говорите од говорница. Градоначалникот
претходно бил во два наврати советник и Ве молам да им укажете на советниците
како треба да се работи во Советот.

Претседател на Совет - Тони Бојковски:

Во својство на Претседател на Советот на Општина Гази Баба ќе ги прочитам
одредбите од член 35 ,36, 37 од Деловникот за работа на Советот на Општина Гази
Баба. Градоначалникот на Општина Гази Баба до Петтата седница се стави во улога
и на Претседател на Совет. Ве молам прочитајте ги членовите 35, 36 и 37 од
Деловникот за работа на Советот на Општина Гази Баба.

Јас како Претседател ја прекинувам Шесттата седница на Советот на
Општина Гази Баба и ги задолжувам службите да го подготват дневниот ред и
материјалот за во понеделник во 12 часот. Сите точки кои ќе Ви бидат дадени да ги
ставите во дневен ред. Утре до 12 часот советничките групи имаат рок да поднесат
предлози за дополнување на дневниот ред.

Седницата е прекината во 12:40 часот.

Продолжение на Шесттата седница
на Советот на Општина Гази Баба,

одржано на 05.02.2018 година

Продолжението на седницата започна во 13 часот.

Продолжението на седницата го отвори и со него раководеше Претседателот
на Советот на Општина Гази Баба, Тони Бојковски.

На продолжението на седницата присуствуваа мнозинство членови на
Советот, со што истиот можеше да расправа и полноправно да одлучува.

Освен членовите на Советот, на продолжението на седницата присуствуваа
Градоначалникот на Општина Гази Баба како и претставници од одделот за
сигурност и поддршка на заедниците при Мисијата на ОБСЕ во Скопје.

**********
По Нацрт - Записникот од Петтата седница на Советот на Општина Гази Баба:

Член на Совет - Александар Трајковски (коалиција ''За подобра Македонија''):

Имам две забелешки на Нацрт-Записникот. Првата е во делот кој се однесува
на предложениот двенен ред кога говори Градоначалникот на Општина Гази Баба, го
има делот кога ја повлекува точката, но го нема делот кога бара советниците да не
дискутираат. Барам да се додаде тоа. Втората забелешка се однесува на страна
бр.4 во делот ''по паузата'' да се додадат зборовите ''без присуство на општинската
администрација'' како би можеле инспекторите кога ќе вршат контрола истото да го
констатираат на записник.

Советот го усвои Записникот од Петтата седница на Советот на Општина Гази
Баба, со забелешките со 14 гласа ''ЗА'', 2 гласа ''ПРОТИВ'' и 11 гласа
''ВОЗДРЖАН''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на денешната седница на Советот го предложи дневниот ред кој
е доставен со решението за свикување на седницата со следните предлози за
дополнување на дневниот ред, согласно барањето за дополнување на дневниот
ред, бр.09-470/1 од 31.01.2018 година поднесено од советничката група на
Коалицијата ''За подобра Македонија'' а следствено на тоа и извештаите на:

 комисијата за финансии и Буџет, бр.09-307/2 од 05.02.2018 година,
 комисијата за урбанизам, комунални работи, сообраќај и заштита на

животната средина,  бр.09-308/2 од 05.02.2018 година, и
 статутарно-правната комисија бр.09-309/2 од 05.02.2018 година.

Точка 8. Предлог - Одлука за изменување на Одлуката за извршување на Буџетот
на Општина Гази Баба за 2018 година;

Точка 9. Предлог - Заклучок за отфрлање на решение на Градоначалник на
Општина Гази Баба за запирање од објавување на Одлуката за
поништување на Одлуката за воспоставување на соработка помеѓу
Општина Гази Баба и Град Скопје, за изработка на проектна
документација и реализација на проект за изградба на улица ''518'' како
алтернативен коридор на делница на Булевар ''АСНОМ'', бр.08-284/1 од
22.01.2018 година;

Точка 10. Предлог - Одлука за поништување на Одлуката за воспоставување на
соработка помеѓу Општина Гази Баба и Град Скопје, за изработка на
проектна документација и реализација на проект за изградба на улица
''518'' како алтернативен коридор на делница на Булевар ''АСНОМ'';

Точка 11. Предлог - Заклучок за отфрлање на решение на Градоначалник на
Општина Гази Баба за запирање од објавување на Заклучокот за
прифаќање на мерки за намалување на загадувањето на амбиенталниот
воздух, бр.08-284/2 од 22.01.2018 година;

Точка 12. Предлог - Заклучок за прифаќање на мерки за намалување на
загадувањето на амбиенталниот воздух;

Точка 13. Предлог - Одлука за формирање на Локален совет за превенција;

Точка 14. Предлог - Одлука за определување на надоместок за изборните трошоци
на организаторите на изборната кампања, за избор на членови на Советот
на Општина Гази Баба и Градоначалник на Општина Гази Баба, на
Локалните избори - 2017 година;

Точка 15. Информација за безбедносната состојба на територија на Општина Гази
Баба за последните 4 месеци; и

Точка 16. Советнички прашања.

Со следниот предлог за промена на редоследот на точките:

Точката ''13'' - Предлог - Одлука за формирање на Локален совет за превенција,
да биде разгледувана како точка ''1'',

Точките редоследно од ''1''...... до ''7'' да се разгледуваат како точки редоследно
од ''2''...... до ''8'',

Точките редоследно од ''8''...... до ''12'' да се разгледуваат како точки редоследно
од ''9''...... до ''13'',

Точките ''14'', ''15'' и ''16'' остануваат редоследно непроменети.

Член на Совет - м-р Мартин Ристов (коалиција предводена од СДСМ):

Ја користам оваа можност да земам збор, право кое ми беше ускратено на
минатата седница од страна на Претседателот на Советот. Согласно член 67 од
Деловникот ''Претседателот им дава збор на членовите на Советот по редот на
нивното пријавување.Претседателот веднаш ќе му даде збор на членот на Советот
кој сака да земе збор во врска со повреда или неправилна примена на одредбите на

Деловникот (процедурално прашање) или на утврдениот дневен ред. Говорот на овој
член на Советот не може да трае подолго од 3 минути''. Минатата седница ова право
ми беше ускратено иако уредно во неколку наврати побарав збор но истото не го
добив. Поради тоа е прекршен член 67 од Деловникот за работа на Советот на
Општина Гази Баба. Искрено би замолил во иднина да се почитува Деловникот.
Напоменавме во неколку наврати дека политиката заврши на 29 октомври и веќе со
самото присуство на овие седници имаме должност да одлучуваме во интерес на
граѓаните и со тоа да го користиме секое демократско право во согласност со
Деловникот. На минатата седница беше прекршено и правото на процедурална
забелешка односно и покрај тоа што излагањето може да биде во времетрање од 3
минути, тоа не беше случај на минатата седница односно истото траеше подолго.
Имам забелешка и во делот на утврдување на дневниот ред. Согласно член 60 од
Деловникот ''Дневен ред на седница на Советот се утврдува на предлог на
претседателот на Советот на почетокот на седницата, со мнозинство гласови на
присутните членови на Советот''. Потребно беше на минатата седница прво да го
прочитате дневниот ред и потоа да се даде право на процедурална забелешка а не
како на минатата седница на сеуште непрочитан дневен ред дадовте право на
процедурална забелешка.

Претседател на Совет - Тони Бојковски:

Почитуван колега, дневниот ред не беше прочитан поради тоа што од
непознати причини недостасуваа три точки кои требаше да ги има во предложениот
дневен ред. Од тие причини не беше прочитан дневниот ред. Втора работа е што
седницата беше прекината и после тоа заминавме на координација со
Градоначалникот на Општина Гази Баба, каде се надевам дека ги надминавме тие
работи и се надевам дека тие причини во иднина ќе ги нема.

Член на Совет - м-р Мартин Ристов (коалиција предводена од СДСМ):

Почитуван Претседателе, Ви благодарам на образложението и со тоа
констатиравме заеднички дека од најразлични причини одредбите од Деловникот
беа прекршени. Нешто што во иднина не смееме да си го дозволиме и во иднина е
потребно да делуваме единствено и исклучиво во согласност со одредбите од
Деловникот.

Член на Совет - Јорданчо Тодосиев (коалиција предводена од СДСМ):

Претседателе, во врска со прекинот на минатата седница, ова не ви е прв пат
вам како Претседател да ја прекинувате седницата, односно истото беше случај и на
седницата на 2 декември и ниту еднаш не дадовте објаснување од кои причини ја
прекинавте седницата на Советот. Вие немате такво право. Седницата може да се
прекине само ако се утврди дека нема кворум за работа. Врз основа на кој член Вие
како Претседател ја прекинавте седницата ?

Претседател на Совет - Тони Бојковски:

За да стане појасно зошто била прекината таа седница, ние поднесовме и
претставка до ДИЛС и мислам дека треба да Ви биде јасно. Најверојатно Вие не
правите координација а треба да свикувате и да иницирате координација помеѓу
Претседател на Совет и Градоначалник. Инспекторатот со самиот допис кој ќе го
прати, ќе Ви биде појасно зошто е прекината таа седница.

Член на Совет - Јорданчо Тодосиев (коалиција предводена од СДСМ):

Во врска со координации имаме координатори на советнички групи кои добро
си ја вршат својата работа. Јас го цитирам член 84 од Деловникот за работа каде
Вие свесно го кршите Деловникот за работа. Ви укажувам дека кршење на
Деловникот, прекинување на седница од Ваша страна и Ваше ноншалантно
однесување не одговара на ситуацијата. Барам во иднина да внимавате да не го
кршите Деловникот. Со кршење на Деловникот имаме злоупотреба на службена
положба од Ваша страна и други санкции.

Претседател на Совет - Тони Бојковски:

Колега, очигледна е тенденцијата за тоа што сакате да направите и што
сакате да постигнете. Од ова место никогаш не сум кажал ''Јас сум Претседател и
што сакам ќе правам'' !. Аудио записот ќе го покаже тоа. Јасна е тенденцијата и Ве
уверувам дека тоа нема да Ви успее.

Член на Совет - Александар Трајковски (коалиција ''За подобра Македонија''):

Имаме ситуација оние што го кршат законот обвинуваат за кршење на законот.
Член 84 од Деловникот - ''Советот може да работи ако на седница присуствуваат
мнозинство од вкупниот број членови на Советот.''. Доколку одлучиме ние како
советничка група да напуштиме нема да има кворум и седницата ќе се прекине. Овој
член ќе се исполни кога сакаме ние и не ја манипулирајте јавноста. Понатаму, има
претставка до ДИЛС каде Вашиот Градоначалник прекрши повеќе членови од ЗЛС и
Деловникот за работа на Советот на Општина Гази Баба, кои претходно Ви ги
набројав. Ќе дојде инспекцијата и ќе се поведе постапка за прекршување на законот.
Повелете поднесете претставка па да видиме дали е прекршен законот.
Општинската администрација да се повлече !?. Го поздравувам и присуството на
претставници од мисијата на ОБСЕ кои ќе ја пренесат вистинската слика.
Општинската администрација има должност да присуствува.

Член на Совет - Јорданчо Тодосиев (коалиција предводена од СДСМ):

И јас го поздравувам присуството на претставници од ОБСЕ и ќе го прочитам
член 84 од Деловникот за работа на Советот на Општина Гази Баба.

Член на Совет - Александар Трајковски (коалиција ''За подобра Македонија''):

Претседателот на Советот на Општина Гази Баба е член на Советот на
Општина Гази Баба избран за Претседател на Советот од редовите на советничката
група на ВМРО-ДПМНЕ и коалицијата ''За подобра Македонија''. Ако ние ја
напуштиме работата на Советот и тој ќе ја напушти и ќе нема кворум за работа.

Член на Совет - Милица Бубало (коалиција предводена од СДСМ):

Бидејќи бев прозвана од Претседателот на Советот дека наводно сме немале
координација ние координаторите на советничките групи. Лично јас телефонски го
контактирав координаторот на советничката група на коалицијата ''За подобра
Македонија'' и беше договорено да се јави. Но тоа не беше сторено.

За работата на седницата со 25 гласа ''ЗА'' беше усвоен следниот:

Д Н Е В Е Н  Р Е Д

1. Предлог - Одлука за формирање на Локален совет за превенција;
2. Предлог - Одлука за утврдување на благајнички максимум за 2018 година;
3. Предлог - Одлука за именување на член од Советот на Општина Гази Баба во

Одборот за соработка и доверба со јавноста на Факултет за дизајн и технологии
на мебел и ентериер - Скопје;

4. Предлог - Одлука за именување на член од Советот на Општина Гази Баба во
Одборот за соработка и доверба со јавноста на Земјоделски институт - Скопје;

5. Предлог - Одлука за именување на член од Советот на Општина Гази Баба во
Одборот за соработка и доверба со јавноста на Факултет за земјоделски науки и
храна - Скопје;

6. Предлог - Одлука за долгорочно кредитно задолжување на Општина Гази Баба
за реализација на проект - ''Изградба на фекална вакумска канализација со
пречистителна станица во населено место Јурумлери'';

7. Предлог - Одлука за начинот на располагање со сопственоста на објект -
ресторан до Дом на културата во Маџари;

8. Предлог - Програма за работа во областа на располагањето со градежно
земјиште во сопственост на Република Македонија, на подрачјето на Општина
Гази Баба за 2018 година;

9. Предлог - Одлука за изменување на Одлуката за извршување на Буџетот на
Општина Гази Баба за 2018 година;

10. Предлог - Заклучок за отфрлање на решение на Градоначалник на Општина Гази
Баба за запирање од објавување на Одлуката за поништување на Одлуката за
воспоставување на соработка помеѓу Општина Гази Баба и Град Скопје, за
изработка на проектна документација и реализација на проект за изградба на
улица ''518'' како алтернативен коридор на делница на Булевар ''АСНОМ'', бр.08-
284/1 од 22.01.2018 година;

11. Предлог - Одлука за поништување на Одлуката за воспоставување на соработка
помеѓу Општина Гази Баба и Град Скопје, за изработка на проектна
документација и реализација на проект за изградба на улица ''518'' како
алтернативен коридор на делница на Булевар ''АСНОМ'';

12. Предлог - Заклучок за отфрлање на решение на Градоначалник на Општина Гази
Баба за запирање од објавување на Заклучокот за прифаќање на мерки за
намалување на загадувањето на амбиенталниот воздух, бр.08-284/2 од
22.01.2018 година;

13. Предлог - Заклучок за прифаќање на мерки за намалување на загадувањето на
амбиенталниот воздух;

14. Предлог - Одлука за определување на надоместок за изборните трошоци на
организаторите на изборната кампања, за избор на членови на Советот на
Општина Гази Баба и Градоначалник на Општина Гази Баба, на Локалните
избори - 2017 година.

15. Информација за безбедносната состојба на територија на Општина Гази Баба за
последните 4 месеци; и

16. Советнички прашања.

ПРВА ТОЧКА: Предлог - Одлука за формирање на Локален совет за
превенција.

Претседателот на статутарно-правната комисија - Александар Трајковски,
поднесе извештај од седницата одржана на 05.02.2018 година.

Комисијата предлага Советот да ги донесе следните материјали:

 Предлог - Одлука за начинот на располагање со сопственоста на објект -
ресторан до Дом на културата во Маџари;

 Предлог - Заклучок за отфрлање на решение на Градоначалник на Општина Гази
Баба за запирање од објавување на Одлуката за поништување на Одлуката за
воспоставување на соработка помеѓу Општина Гази Баба и Град Скопје, за
изработка на проектна документација и реализација на проект за изградба на
улица ''518'' како алтернативен коридор на делница на Булевар ''АСНОМ'', бр.08-
284/1 од 22.01.2018 година;

 Предлог - Одлука за поништување на Одлуката за воспоставување на соработка
помеѓу Општина Гази Баба и Град Скопје, за изработка на проектна
документација и реализација на проект за изградба на улица ''518'' како
алтернативен коридор на делница на Булевар ''АСНОМ'';

 Предлог - Заклучок за отфрлање на решение на Градоначалник на Општина Гази
Баба за запирање од објавување на Заклучокот за прифаќање на мерки за
намалување на загадувањето на амбиенталниот воздух, бр.08-284/2 од
22.01.2018 година;

 Предлог-Одлука за формирање на Локален совет за превенција; и
 Исправка на Буџетот на Општина Гази Баба за 2018 година.

Претседателот на Советот го покани претставникот од МВР-СВР Скопје -
одделение за превенција да му се обрати на Советот и да го објасни значењето и
функцијата на Локалниот совет за превенција.

Главен инспектор во СВР Скопје - одделение за превенција - Ристо
Јовановски:

Го презентираше концептот на ЛСП и неговото значење. Овој концепт во
соработка со меѓународниот фактор е надграден. Транспарентноста и
професионалноста на полициските службеници е клучен фактор за довербата на
јавноста кон полицијата. ЛСП е заеднички осмислен од ОБСЕ, МВР и ЗЕЛС како нов
концепт за олеснување и имплементација. Првичните чекори се направени со
формирањето на советодавните групи на граѓаните и нивната релација со позорните
служби на полицијата. Редовните средби им овозможуваат на граѓаните директна
комуникација со полицијата и локалната власт. Координираното работење помеѓу
полицијата, локалната власт и граѓаните се од суштинско значење за обезбедување
на квалитетни услови за живот на граѓаните каде преку заедничко работење се доаѓа
до решение на проблемите. Во таа насока со донесувањето на Законот за полиција
се обезбеди и правната рамка за формирање на ЛСП. Со формирањрто на ЛСП не е
намалено значењето на советодавните групи на граѓаните. Тие остануваа клучен
фактор како извор на предлози за ЛСП. Во 2008 година беше воспоставена
платформа за соработка и градење на партнерство на многу повисоко ниво. Важно е
да се нагласи дека списокот на членови на ЛСП е флексибилен со карактеристики
својствени за секоја локална заедница. Со ЛСП претседава Градоначалникот на
општината а негов советник е командирот на ПС. Останатите претставници Советот
на општината, органите на државната управа, Собранието, невладините
организации и медиумите се исто така членови на ЛСП. Во отсуство на
Градоначалникот него може да го замени Претседателот на Советот на општината
во рамки на ЛСП. Инспекторите за превенција се лица за контакт. ЛСП Ќе има
постојан секретар за организациони-технички работи на ЛСП именуван од

Градоначалникот на општината. Се препорачува да се воспостават две работни
нивоа на соработка во рамките на ЛСП. Првото ниво е работната група (составена
главно од Градоначалник, полицијата и претставници од инволвираните
министерства) кои даваат предлози до ЛСП. Второ ниво е пленарниот совет
составен од сите членови на ЛСП. Се препорачува ЛСП да заседава најмалку еднаш
на шест месеци но сепак доколку е потребно и почесто. ЛСП прибира жалби, барања
и информации од граѓаните и членовите на советодавните групи. Теми на кои ЛСП
расправа се најразлични и се однесуваат на актуелни теми: Превенција од
зависности, безбедност на патиштата, нелегална сеча итн. Како пример за
значењето на ЛСП ќе посочам еден пример. Во март 2012 година постоеше растечки
тренд на насилство помеѓу младите во Скопје. Беа свикани повеќе ЛСП на
подрачјето на Град Скопје на кои беа донесени одредени заклучоци за мерки кои
треба да се превземат за решавање на овој проблем. Оваа година е започнат пилот
проект за подигање на јавната свест за значењето на јавниот ред и мир во четири
општини: Кисела Вода, Сопиште, Гази Баба и Ѓорче Петров. Претходната недела
имаше нарушување на јавниот ред и мир во населба Ченто. Предлагам во
наредните денови да се свика една средба со претставниците од месните заедници
и да се актуелизира проблемот во насока на изнаоѓање на решение на проблемот.
Праксата покажува дека проблемот не треба да се крие туку да се актуелизира во
насока да се изнајде решение.

Претседателот на Советот отвори претрес по точката.

Претседател на Совет - Тони Бојковски:

Ќе се осврнам на последното случување во с.Сингелиќ, значи тоа не е н.м.
Ченто, каде имаше каменување на автобус и повредени деца меѓу кои и мојот син.
Имавме пред 4-5 години ескалирање на ситуацијата со каменување на автобуси. Ќе
Ви кажам еден пример како тогаш реагиравме, со оглед на тоа што и тогаш бев член
на ЛСП. Во еден момент ситуацијата ескалираше до тој степен што моравме да
интервенираме како ЛСП. Вечерта имавме формирано дури и кризен штаб во
населеното место каде беа вклучени сите фактори. Имавме состаноци со недели но
најважно е што се превенираше веднаш. Не треба да се остави проблемот. На
пример, ние како советници незнаевме дека е сменет Командирот на ПС од ОН Гази
Баба, немаме контакт од Командирот за комуникација. Јас како родител неможам да
го пуштам моето дете на училиште во услови кога не е безбедно. Од тие причини ја
истакнувам важноста и значењето на ЛСП.

Главен инспектор во СВР Скопје - одделение за превенција - Ристо
Јовановски:

СВР Скопје презема мерки за расчистување на неодамнешните случувања со
каменувањето на автобусот. Во завршна фаза сме со докомплетирање на случајот.
Особена благодарност и до Градоначалникот кој е помеѓу првите кои веднаш
реагираа и свикаа седница за формирање на ЛСП.

Градоначалник на Општина Гази Баба - Борис Георгиевски:

Сакам да истакнам дека коинциденција се настаните од претходно со
денешниот настан на формирање на ЛСП. И сега и пред да стапам на функција, веќе
учествував во работна група на СВР Скопје и истото е од голема важност. Ова е од
исклучително значење за мене како Градоначалник. Специфичната појава на

малолетничка деликвенција, тепачки по автобуси, земање дрога, семејно насилство
неможе да не остави рамнодушни како заедница а да не делуваме превентивно. Ако
ја имаме впредвид и составот и содржината на Предлог-Одлуката пред Вас
очигледно е дека повеќе чинители имаат одговорност во оваа насока пред се да
делуваме превентивно, за да обезбедиме мирен и достоинствен живот како и
безбедност за граѓаните. Од разбирливи причини нема да го коментирам случајот од
2 февруари околу загрозување на општата безбедност и сигурност со каменувањето
на автобусот со бр.65 во н.м Сингелиќ во 19:15 часот, при што бев веднаш
информиран од Командирот на ПС од ОН Гази Баба дека на терен се сите
оперативци од областа на спречување на малолетна деликвенција до насилен
криминал во периодот од 20:30 до 20:50 часот се превземени сите неопходни мерки
и се приведени над 20 учесници со нивните родители, заедно со возачот на
автобусот. Извршен е разговор со сите учесници и текот на истрагата ќе ги покаже
мотивот и причинителите кои доведоа до овој настан. Јас како Градоначалник нема
да толерирам вакви настани без разлика на етничка, верска или било каква друга
припадност. Известен сум од стручната служба дека известувањата за коптирање на
членови во ЛСП се испратени до сите чинители. Во текот на оваа недела ќе се
коптираат сите членови на ЛСП од страна на органите и институциите и се надевам
дека ќе ги имаме сите информации поврзани со овој настан. Како заедница сега,
секогаш и во иднина превенцијата ќе биде број еден приоритет.

Член на Совет - Александар Трајковски (коалиција ''За подобра Македонија''):

Сакам најнапред во името на советничката група да ја поздравам Предлог-
Одлуката за формирање на ЛСП и морам да искажам жалење што како Совет на
општината немаме никаква официјална информација што точно се случило освен
тоа што го дознавме од медиумите. Требаше да добиеме некаква информација. Не
да навлеземе во истрагата туку Советот да ги има оние основни информации во
насока на целосно расветлување на овој случај. Јас би сакал да го прашам
Градоначалникот дали е информиран дека е поставен нов Командир на ПС од ОН
Гази Баба, од кога е поставен и на кој начин е тоа сторено ?. Една од
надлежниостите на Советот е да расправа и при изборот на Командир на ПС. Јас
како што знам ниту сме разговарале ниту сме информирани дека е поставен нов
Командир. Ако претходно прифатевте да говориме за безбедносната состојба
претходно можеби од таа дебата немаше да се случи инцидентот во с.Сингелиќ.

Член на Совет - Јорданчо Тодосиев (коалиција предводена од СДСМ):

Претседателе, повторно го кршите Деловникот за работа. Требаше да му го
одземете зборот на претходниот советник. Претходниот советник постави прашања
кои не се однесуваат на оваа точка туку постави прашања кои се дел од советнички
прашања. Ве молам да го пратите советникот кога говори.

Претседател на Совет - Тони Бојковски:

Колега во самата Предлог-Одлука е наведено дека член на ЛСП по функција е
и Командирот на ПС. Јас незнам дали го имате материјалот, неможам да разберам и
губиме време.

Член на Совет - Јорданчо Тодосиев (коалиција предводена од СДСМ):

Да, го имам материјалот и таму е наведено дека член е и Командирот на ПС.

Таму не е наведено име и презиме па сега да се поставуваат прашања до
Градоначалникот кој и кога е именуван на таа функција. Ве молам да го насочувате
говорникот во текот на дискусијата на точката предмет на дневен ред.

Претседател на Совет - Тони Бојковски:

Колега Вие сте од претходниот состав на Советот. Тој претходен Совет
одлучувал кој да биде Командир на ПС. Вие треба да прашате зошто сега нема
одлука од Советот. Пак ќе повторам, нас не не интересира како е и зошто е. Многу е
логично, во тој период кога се случува менување на Командир неможе да не знае за
тоа Советот и зошто е тоа така.

Член на Совет - Александар Трајковски (коалиција ''За подобра Македонија''):

ЗЛС член 36 - надлежности на Советот, точка 12: ''Го избира лицето кое
раководи со подрачната единица на Министерството за внатрешни работи во
општината, во согласност со закон''. Можеби Командирот е поставен од причина што
немало кој друг. Јас го прашувам Градоначалникот на Општина Гази Баба, кога и со
која одлука на Совет на Општина Гази Баба е избран новиот Командирот на ПС ?.

Член на Совет - м-р Мартин Ристов (коалиција предводена од СДСМ):

Да се заблагодарам на присуството на претставниците од ОБСЕ и посебно на
претставникот од СВР Скопје за образложението околу ЛСП а истовремено да се
заблагодарам на Претседателот на Советот кој ги слуша сугестиите дека
советниците кои говорат треба да се држат до темата односно точката предмет на
расправа.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за формирање на Локален совет за превенција,
со 26 гласа ''ЗА''.

ВТОРА ТОЧКА: Предлог - Одлука за утврдување на благајнички
максимум за 2018 година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 05.02.2018 година.

Комисијата предлага Советот да ги донесе (да не ги донесе) следните материјали:

 Предлог - Одлука за утврдување на благајнички максимум за 2018 година;
 Предлог - Одлука за долгорочно кредитно задолжување на Општина Гази Баба за

реализација на проект - ''Изградба на фекална вакумска канализација со
пречистителна станица во населено место Јурумлери''. (се предлага да не се донесе)

 Предлог - Одлука за изменување на Одлуката за извршување на Буџетот на
Општина Гази Баба за 2018 година; и

 Предлог - Одлука за определување на надоместок за изборните трошоци на
организаторите на изборната кампања, за избор на членови на Советот на

Општина Гази Баба и Градоначалник на Општина Гази Баба, на Локалните
избори - 2017 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на благајнички максимум за 2018
година, со 27 гласа ''ЗА''.

ТРЕТА ТОЧКА: Предлог - Одлука за именување на член од Советот на
Општина Гази Баба во Одборот за соработка и доверба со јавноста на
Факултет за дизајн и технологии на мебел и ентериер - Скопје.

Претседателот на комисијата за мандатни прашања, избори и именувања -
Тони Бојковски, поднесе извештај од седницата одржана на 05.02.2018 година.

Комисијата предлага на Советот да ги донесе следните материјали:

 Предлог - Одлука за именување на член од Советот на Општина Гази Баба во
Одборот за соработка и доверба со јавноста на Факултет за дизајн и технологии
на мебел и ентериер - Скопје (со измена во текстот);

 Предлог - Одлука за именување на член од Советот на Општина Гази Баба во
Одборот за соработка и доверба со јавноста на Земјоделски институт - Скопје
(со измена во текстот); и

 Предлог - Одлука за именување на член од Советот на Општина Гази Баба во
Одборот за соработка и доверба со јавноста на Факултет за земјоделски науки и
храна - Скопје.

Претседателот на Советот отвори претрес по точката.

Член на Совет - Јорданчо Тодосиев (коалиција предводена од СДСМ):

Со оглед на тоа што до одржување на комисијата моето име беше како
предлог за член во Одборот за соработка и доверба со јавноста на Факултет за
дизајн и технологии на мебел и ентериер - Скопје, како што сум известен на самата
комисијата поради причини на ''неморален'' и ''нестабилен'' човек било предложено
да бидам заменет со друг. Прашувам дали сите ние треба претходно да донесеме
психијатриско мислење за стабилни, морални и неморални личности ?. Одлуките кои
ќе се донесат зарем и за нив треба да гледаме дали се донесени од стабилни и
морални личности. Мојата реакција е во насока дека сум навреден. И однесувањето
пред Општина Центар и на други места беше ''неморално'' и ''нестабилно''.

Член на Совет - Александар Трајковски (коалиција ''За подобра Македонија''):

Јас како член на комисијата предложив од причините наведени од советникот
истиот да биде заменет со друг затоа што е ''неморален'' и ''нестабилен''. И
колешката Бубало се согласи со тоа и од тие причини ја предложи Софија Сетинова.
Што се однесува до настаните пред Општина Центар, за истото има судски спор кој
се води од ''Вашето'' обвинителство и на крај ќе се докаже. Дека сте нестабилен
нестабилен сте. Кај е мнозинство таму сте Вие и тоа кажува дека не сте
конзистентен во ставовите и од тие причини неможете да ја застапувате општината.

Неможе тоа со што претходно сте се согласиле сега да не се согласувате, тука е
вашата нестабилност. Со тоа се согласуваат и Вашите колеги, на предлог да бидете
заменети веднаш Ве заменија со друг.

Претседател на Совет - Тони Бојковски:

Ако дискусијата продолжи во оваа насока ќе бидам приморан да не давам
збор ако се развие дискусија на друга тема.

Член на Совет - Јорданчо Тодосиев (коалиција предводена од СДСМ):

Јас сум член на Демократскиот сојуз кој претходно беше во коалиција со
ВМРО-ДПМНЕ а сега е со СДСМ. Тоа говори дека имаме богато политичко искуство
како партија. Нашите изборни програми се поклопија и од тие причини сме во
коалиција со СДСМ а Вие ја загубивте централната власт.

Член на Совет - Милица Бубало (коалиција предводена од СДСМ):

Почитуван колега Трајковски, сметам дека треба правилно и искрено да ги
кажете работите како што беа на комисија. Од причини што Вие го имате
мнозинството во комисијата, Вашиот став беше следен: поради неморалност и
нестабилност на советникот инсиситиравте да го промениме, а не дека јас сум се
сложила со тоа. Напротив, на комисија искоментирав дали има потреба да
доставуваме психијатриско мислење односно лекарско уверение претходно.

Член на Совет - м-р Мартин Ристов (коалиција предводена од СДСМ):

Претседателе иако сум помлад од Вас, Ве разбирам дека ќе ви треба време
за да ги практикуваме сите работи од Деловникот. Не го прекинавте членот на
Советот од Вашата политичка партија, кој од говорница го навреди колегата а Вие
не го прекинавте во тоа.

Претседател на Совет - Тони Бојковски:

Во интерес на времето нема да Ви одговорам.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за именување на член од Советот на Општина
Гази Баба во Одборот за соработка и доверба со јавноста на Факултет за дизајн и
технологии на мебел и ентериер - Скопје (со измена во текстот), со 24 гласа ''ЗА'' и
1 глас ''ВОЗДРЖАН''.

ЧЕТВРТА ТОЧКА: Предлог - Одлука за именување на член од Советот на
Општина Гази Баба во Одборот за соработка и доверба со јавноста на
Земјоделски институт - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за именување на член од Советот на Општина
Гази Баба во Одборот за соработка и доверба со јавноста на Земјоделски институт -
Скопје (со измена во текстот), со 26 гласа ''ЗА''.

ПЕТТА ТОЧКА: Предлог - Одлука за именување на член од Советот на
Општина Гази Баба во Одборот за соработка и доверба со јавноста на
Факултет за земјоделски науки и храна - Скопје.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за именување на член од Советот на Општина
Гази Баба во Одборот за соработка и доверба со јавноста на Факултет за
земјоделски науки и храна - Скопје, со 25 гласа ''ЗА''.

ШЕСТА ТОЧКА: Предлог - Одлука за долгорочно кредитно задолжување
на Општина Гази Баба за реализација на проект - ''Изградба на фекална
вакумска канализација со пречистителна станица во населено место
Јурумлери''.

Претседателот на Советот отвори претрес по точката.

Градоначалник на Општина Гази Баба - Борис Георгиевски:

Јас како предлагач сум должем да побарам објаснување за ставот на
комисијата за финансии и Буџет по однос на оваа точка односно истата да не се
донесе и воедно да укажам на некои важни работи. Почитувани, изборите завршија
на 29 октомври 2017 година и имаме обврска кон граѓаните кои не гласале за период
од четири години. Буџетот за 2018 година беше донесен во декември 2017 година.
На страница 24 во делот на развојните програми стои следното: Програма ЈА -
Изградба на системи за одводнување и пречистителни отпадни води во н.м
Јурумлери за да се подобри квалитетот на живеење во руралното место преку
изградба на пречистителна станица со мониторинг и команден пулт, вакум пумпи и
примарна фекална мрежа во должина од 4 км до крај на 2018 година. Заштита на
животната средина и здравје на жителите, да се создадат претпоставки преку
изградба на комунална инфраструктура. Да се поттикне руралниот развој со сета
негова широчина. Предвидено е како капитални трошоци во Буџетот да одиме со
заем и тоа во првата година - 2018 година со 47.000.000,00 денари а за следната
2019 година ќе се предвидат 25.000.000,00 денари, односно вкупно 72 милиони
денари. Како предлагач јавно прашувам дали треба да се повлечеме во име на
граѓаните од сите проекти и од сето она што претходно го договоривме?. Дали ќе
опстоиме да реализираме капитални трошоци или ќе водиме политички интереси ?.
Јавно прашувам дали треба во тоа населено место да се изгради фекална вакумска
канализација  во 2018/19 година и тие 3.500 домаќинсктва да се тргнат од септичките
јами и да имаат нормален и пристоен живот кој го заслужуваат во 21 век. Стојам на
располагање за сите прашања поврзани со овој проект и ја користам оваа прилика
да побарам поединечно мислење и гласање од секој советник во врска со оваа
точка.



16

Член на Совет - м-р Мартин Ристов (коалиција предводена од СДСМ):

Доаѓаме до точка која е од круцијално и исклучително важно значење и покрај
тоа што во 21 век на место одалечено само десеттина километри од центарот на
Скопје, ние да разговараме за фекална канализација !?. Една работа за која
навистина нема зборови за да се опише во услови кога светот оди толку забрзано
напред, а ние решаваме вакви клучни прашања за нашите граѓани но сепак
нетипични прашања за 21 век. Не ги делиме точките на важни или неважни. Но
станува збор за работа што е капитален проект и инвестиција за која се договоривме
дека политиката ќе ја тргнеме на страна и ќе се бориме за решавање на проблемите,
а не со одолговлекување или кочење да се одложуваат овие капитални проекти и
инвестиции. Во однос на седницата на комисијата која беше одложена од добро
познати причини, денес имавме седница на комисија на која се донесе став како што
се донесе. Би сакал да потенцирам неколку клучни прашања. Не станува збор за
работа која ја измисливме па сега ние како општина ќе се задолжуваме и комисијата
да биде ''загрижена'' поради задолжувањето и иднината на општината. Во
изминатите години не обрнавме внимание на енормно трошење на средства на
непродуктивни трошоци уредно нотирани во сите релевантни извештаи на
меѓународните финансиски институции. Во овој контекст, познатата кредит рејтинг
агенција ФИЧ деновиве го подобри кредитниот рејтинг на државата од претходниот
ББ негативен во ББ позитивен односно дава позитивна основа дека кредитниот
рејтинг и финансиската ситуација во државата се подобрува. За прв пат после 2009
година за прв пат е намален јавниот долг на државата. Овој дел беше отворен во
дискусија и на седницата на комисијата. Ќе ви кажам неколку клучни работи. Советот
на Општина Гази Баба на 53-та седница одржана на 31.10.2016 година донесе
Одлука за утврдување на приоритет за реализација на предложен проект - Изградба
на фекална вакумска канализација со пречистителна станица во населено место
Јурумлери и План на програми за развој - за изградба на системи за одведување и
пречистување на отпадни води за нaселено место Јурумлери. Понатаму, на 62-та
седница на Советот на Општина Гази Баба одржана на 31.07.2017 година беше
донесен План за изменување на Планот на програми за развој - за изградба на
системи за одведување и пречистување на отпадни води за нaселено место
Јурумлери. Неколку прашања кои се отворија на седницата на комисијата беше
зошто претходно е договорено задолжување од 47.000.000,00 денари а сега
говориме за задолжување од 72.000.000,00 денари. Во самиот развоен план во
финансиската конструкција е јасно наведено дека проектот е планиран за две
буџетски години и тоа во 2018 година имаме задолжување од 47.000.000,00 денари а
во 2019 година имаме задолжување од 25.000.000,00 денари. Значи не е ништо ново
туку ова е веќе претходно донесено и објавено во ''Службен гласник на Oпштина
Гази Баба'' бр.7/17. На истата 62 седница на Советот на која оваа точка - Предлог-
План за изменување на Планот на програми за развој - за изградба на системи за
одведување и пречистување на отпадни води за нaселено место Јурумлери, беше
дел од дневниот ред, претходниот Градоначалник го изјавил следното, отворен
цитат: ''Оваа развојна програма е направена за потребите на апликацијата
поднесена до Светска Банка. Она што е добиено како информација од Светска
Банка е дека не треба да очекуваме оваа година било какви средства поради тоа
што согласно нивната политика во изборна година не определуваат и исплаќаат
било какви средства. Ние за да имаме реално планирање можевме да предвидиме и
за оваа година 25.000.000,00 денари но реално нема ниту да ни бидат доделени од
Светска Банка, ниту ќе можеме да ги искористиме. После избори ги очекуваме
овие средства а најреално е наредната година да ги очекуваме во нашиот буџет.
Ние како општина бевме први кои доставивме комплетен проект за

пречистителна станица во Јурумлери со вкупна вредност на проектот од
72.000.000,00 денари. Најголемата активност за реализација на овој проект ја
очекуваме во 2018 и 2019 година.'' затворен цитат. Значи вие се согласивте со ова
како дел од предизборната кампања и програма и застанавте во тој период позади
кандидатот за Градоначалник и зад овој проект. Како сега нешто нечини и
покажувате контрадикторност. Постојат многу теми за кои можеме да полемизираме
и дебатираме политички, но не и за оваа капитална инвестиција и судбината на
луѓето во насока на подобрување на условите за живеење. За ова не треба да
имаме дилема. Едно објаснување до оние кои не се упатени многу во финансиите,
ЛИБОР шестмесечна каматна стапка значи London Inter-Bank Offered Rate -
Лондонска меѓубанкарска каматна стапка односно 18-20 банки на Лондонскиот пазар
секојден во периодот од 11,30 даваат мислење за оваа каматна стапка за
позајмување на пари при што најголемите 4 и најниските 4 каматни стапки отпаѓаат и
се зема средната каматна стапка за тој ден, но тоа е менливо на дневна основа. Ние
неможеме да влијаеме. Од тие причини, Ве повикувам да не дозволуваме луѓето да
страдаат поради политички поени. Секој ден изгубен е ден повеќе со проблеми. Од
тие причини и јас повикувам на поединечно гласање по однос на оваа точка. Тие ни
ја дале нивната доверба и треба да работиме во нивни интерес.

Член на Совет - Александар Трајковски (коалиција ''За подобра Македонија''):

Сакам само да се осврнам на член 90 од Деловникот. Барањето за
поединечно гласање од страна на членот на Советот е во ред но неможе
поединечно гласање да бара Градоначалникот. Тој го нема тоа право.

Член на Совет - м-р Мартин Ристов (коалиција предводена од СДСМ):

За да не се изгуби поентата на мојата претходна дискусија, Ве замолувам да
размислите и да донесете разумна и рационална одлука, да им помогнеме на оние
на кои фекалната канализација им е неопходна и со тоа да им го подобриме
животот.

Член на Совет - Мартина Наумовска (коалиција предводена од СДСМ):

Согласно член 90 од Деловникот барам поименично гласање односно членовите
на Советот усно да се произнесат дали се за, против или воздржани за оваа точка.

Член на Совет - д-р Сашо Кутлешовски (коалиција ''За подобра Македонија''):

Можеби не сум експерт за урбанизам, градежништво и комунални работи но во
делот на кредитната политика и финансии, веќе 11 години работам како раководител
на кредитно задолжување кај земјоделците и едно знам, кога говориме за кредитирање
треба сите добро да рaзмислиме. Во врска со кредитниот рејтинг што го спомна
колегата Ристов дека рејтингот е ББ позитивен, тоа е нормално од причини што
изминативе 4 години постојано има избори. Тоа значи дека ако ние за 5 или 10  дена се
задолжиме која ни е гаранцијата дека нема да има криза а парите ќе бидат веќе
легнати ?. Дали знаете дека од овие причини околу 70 општини имаат проблеми по
основ на кредитно задолжување. За мене поволен кредит има само таму каде
солвентноста на една финансиска служба може да го сервисира долгот. Колегите од
СДСМ треба добро да размислат околу задолжувањето. Утре наместо Градоначалник
од СДСМ  ќе биде од друга партија па тој ќе треба да ги враќа долговите. Јас во
периодот на донесување на Планот на програми за развој - за изградба на системи за

одведување и пречистување на отпадни води за нaселено место Јурумлери, не сум
бил советник и тогаш се аминувало дека треба да се земе кредит. Службите на
општината поднеле документација до министерство за финансии, а Светска банка
дава поволен кредит. За мене не постои термин ''поволен'' кредит туку постои
''успешен'' или ''неуспешен'' кредит. Ако тој кредит е инвестициски и раѓа капитал од кој
се враќа задолжувањето тогаш тоа може да се направи. Ова е и во насока и
Градоначалникот полесно да одлучува. Добро е тоа задолжување но незгодна
ситуација е ако проектот се однесува само за една МЗ а останатите 24 треба да бидат
лишени и одма ќе имаме проблем. Ние на седница на комисија разговаравме во однос
на кредитот и никој не вели дека нетреба. Но едно е кога се подига кредитот а друго е
кога треба ануитетите да се отплаќаат. Оваа ситуација кога треба да се земе кредит,
предизвикува да се успие општинската админитрација, да не бараме донатори и да не
ја пристискаме централната власт. Јас ако помните бев единствен и инсистирав уште
кога го креиравме Буџетот за 2018 година, да се притисне централната власт. Еве и
покрај тоа што не сум експерт јас тврдам дека овие 72.000.000,00 денари се малку,
односно сметам дека ќе бидат потребни околу 200-250.000.000,00 денари за целиот
проект. Да не дојдеме до ситуација да застенеме поради недостаток на пари. Од тие
причини баравме малку простор барем две-три недели за да поразговараме сите
советници во корелација со секторот за финансии и ЛЕР за тоа дали ова што треба да
се направи - да се направи. Дали ова ќе ни биде проблем во период од 10 години.
Треба добро да размислиме. Кредитот условно е поволен но дали нема да го оптерети
Буџетот на општината. Ние во рамките на советничката група разговаравме, но не
добивме убедливи одговори од службите во насока да не разубедат во нашите
ставови.

Член на Совет - м-р Мартин Ристов (коалиција предводена од СДСМ):

Јас побарав да бидеме практични, ефикасни и рационални. Од тие причини
претходно ги изнесов сите факти со докази и аргументи. Вие барате уште 10-15 дена а
процесот е започнат од октомври 2016 година. Веројатно кога ја подготвувате
изборната програма Вие планиравте што ќе правите во престојниот период. Вие
застанавте позади нечија изборна програма на претходниот Градоначалник а сега
бегате. Ние неможеме се да решиме за 15 дена.  Затоа и велам дека се работи за
одолговлекување и ништо повеќе. Вие говорите за кредит а јас да Ве постетам дека за
истиот проект сте превиделе во изборната програма 100.000.000,00 денари од
општината, Светска банка и Град Скопје. Доколку не се добијат средства од Светска
банка тогаш со средства од општината и Град Скопје истото ќе се стори. Вие
изборната програма ја втемеливте на информации кои сте ги имале претходно. За овој
проект немало никакви измени. Јас посакувам ден порано сите проекти да се
реализираат. Посакувам сите проекти на Градоначалникот да ги одобриме за потоа
заедно сите да побараме одговори од него за одредени проекти до каде се со
реализацијата.

Член на Совет - д-р Сашо Кутлешовски (коалиција ''За подобра Македонија''):

За да бидат работите појасни. Кога одите во изборна камппања треба да ги
познавате и вашата но и програмата на спротивната политичка опција. Треба и
Градоначалникот добро да размисли. Ако Градоначалникот е сигурен во овој кредит кој
ќе му направи уште повеќе проблеми од причини што ќе се успие неговата
администрација и нема да бара извори за финансирање и донации од централната
власт. Но ова е само хипотетички. Јас искажав во времето на кампањата дека
инвестициите се во ред, но не со кредитно задолжување. Тоа е постапка каде се

раѓаат некои други моменти и каде што општината може да се доведе во неповолна
положба. Јас не сум знаел дека сме имале воопшто вакво барање до министерството
за финансии за кредитно побарување. Значи потребно е да се знае за што се зема
некој кредит и за што треба да се гласа. 90% од семејствата во РМ се кредитно
задолжени и тоа е информација која треба да ја знаеме. 15 дена дополнително ништо
незначат.

Член на Совет - м-р Мартин Ристов (коалиција предводена од СДСМ):

Член 68 од Деловникот е јасен. Господинот имаше процедурално а јас имав
право на реплика. Имам право на реплика од 2 минути, ми дозволивте минута ипол и
ме прекоривте јавно. Колегата претходно говореше 3 минути а имаше право на 1
минута.

Член на Совет - Андреа Најденовски (коалиција ''За подобра Македонија''):

Целта на советничката група на ВМРО-ДПМНЕ и на коалиција ''За подобра
Македонија'' не é да се спречи изградбата на фекалната канализација во населеното
место, постапка започната од претходниот Градоначалник. Целта е да се разгледа
дали е возможно овие средства да се намалат кај кредитот а да се зголемат со
средства од централната власт или од Град Скопје. Затоа ги баравме тие
дополнителни 15 дена за да се разгледа таква можност.  За жал, и покрај тоа што
проектот е започнат, препумпната станица е во завршна фаза и направени се преку
700 метри цевковод а Градоначалникот јавно изјави на прес конференција дека не е
сторено ништо. И покрај тоа што истакна дека политиката заврши на 29 октомври
сепак тоа беше политичка изјава. Уште еднаш сакам да порачам дека ние и јас
лично нема да бидам против но побаравме само малку повеќе време за да се
разгледа можноста што претходно ја истакнав, за да имаме можност за
задолжување за реализација на проекти во други населени места во општината.

Член на Совет - Зоран Ѓорѓевиќ (коалиција предводена од СДСМ):

Го подржувам предлогот за поименично гласање и Ве замолувам за
реализација на овој проект кој е од исклучително значење за жителите на
Јурумлери.

Член на Совет - Ристо Донев (коалиција ''За подобра Македонија''):

Се разви добра дебата околу овој проект. Јас никогаш нема да бидам против
реализација на проект за општото добро за граѓаните во општината. Едно ќе
потенцирам, во програмата на Градоначалникот беше исто така ветено изградба на
фекална канализација и за населените места: Ергеле, Колонија, Идризово и Дрма.
Дали и во овие населени места ќе се задолжуваме под исти услови како и за
задолжувањето за н.м Јурумлери ?.

Член на Совет - Александар Трајковски (коалиција ''За подобра Македонија''):

Слушнавме од повеќе дискутанти дека овој проект е започнат од претходниот
Градоначалник. Јас сакам да се осврнам на Градоначалникот кој постојано повикува
дека не треба да се гледа политички. Градоначалникот на прес конференција од н.м
Јурумлери не ја говореше вистината кога истакна дека не е изграден ниту еден
метар канализација во н.м Јурумлери. Изградено е следното: Во 2013 година

изградба на канализација за улица 12 во н.м Јурумлери - 145 метри, изградба на
фекална канализација за потисен цевковод во н.м Јурумлери - 172 метри во 2016
година, фекален колектор од н.м Јурумлери до река Вардар - 580 метри во 2016
година. Ако се собере вкупно, изгледа дека има нешто повеќе од еден метар
изградено, значи Градоначалникот не ја говорел вистината. Многу е лесно да се
изгради нешто со задолжување, оди во банка земи кредит, направи куќа на 10
спрата, но потоа тој кредит треба да се врати. Сакам да прашам, зошто во Предлог-
Одлуката стои грејс период од 3 години ?. Вие имате мандат од 4 години, една веќе
поминува и не Ве интересира дали тој кредит ќе го враќа некој друг Градоначалник.
Ваш кредит да го плаќа некој друг. Како е можно само за едно населено место
максимално да се задолжи општината а има уште десеттина населени места за кои
треба да се изгради фекална канализација. Дали ќе чекаме да се врати овој кредит
за 10 години па да земем друг кредит ?. Минатиот Градоначалник зема кредит за
изградба на основно училиште, еве зошто не зедовте кредит за изградба на ООУ
Крсте Мисирков кој е потпрен на железа. Навистина треба реално да гледаме на
работите. Едно населено место ќе го задоволиме но што е со останатите населени
места ?. Второ, зошто и граѓаните на Јурумлери да не учествуваат во проектот со
самопридонес. Зошто општината да обезбеди 100% покривање на трошоците преку
кредит како што тоа било претходно случај со самопридонес во н.м Стајковци, Кирил
Петрушевски, Инџиково и други населени места. Сите населени места ќе бидат
заложници на едно населено место. Трето, зошто во услови кога имате апсолутна
власт во државата со исклучок на Претседател на РМ, централната власт да не
помогне, како што тоа претходно било случај со Градоначалникот на Град Скопје
Трајановски кој вложуваше многу повеќе во населените места. Околу изградбата на
канализационата мрежа во Стајковци помогнаа и централната власт и општината и
граѓаните. Зошто сега да не помогне премиерот Заев и Градоначалникот на Град
Скопје - Шилегов ?, нека помогнат. Во ред е да се задолжи општината со 10-20-
30.000.000,00 денари но не со максимален износ а потоа некој друг да ги враќа
парите. Кога давате изјави вашиот ПР тим требал да Ве советува дека на лагите и
се кратки нозете. Треба да се говори вистината и не е во ред да се манипулира
јавноста како сега дека ние сме биле против изградба на канализација. Ние сме
против задолжување на општината за потоа некој друг да ги враќа парите. Ние сме
за изградба, но нека учествуваат и централната власт и Град Скопје и граѓаните со
самопридонес како што тоа било случај со другите населени места. Ако за
Јурумлери се прави беспари тогаш треба да ги вратите парите на другите. Зошто ги
делите луѓето на прва и втора категорија, едните да добијат со кредит а другите со
самопридонес. Ние имаме искрен пристап.

Член на Совет - Зоран Стојанов (коалиција предводена од СДСМ):

Мене ми е јасно што точно се случува и мислам дека ќе треба да си ги
скратиме маките и секој да гласа така како што мисли. Но би сакал да истакнам
неколку работи. Оваа држава 26 години функционира со задолжување, се правеле и
автопатишта и капитални објекти, да не се чудиме тука зошто е тоа така. Општина
Гази Баба е институција, денес е еден, утре ќе биде друг што не значи дека не треба
да се наследуваат надлежностите и обврските. Се менувале и премиери но ги
наследуваат обврските и тоа е нормална работа. Да не се лажеме. Ако сакате да
најдете аномалии можеме да тераме вака и до крај на мандат, но ќе остане
запаметено дека сте го бојкотирале Градоначалникот во реализација на проектите.
Претходен дискутант истакна дека во ред е да се блокира Градоначалникот но од
позитивен аспект. Да донесеме 100 проекти и после да вршиме притисок околу
реализација на истите. Да кажеме дека за 72.000.000,00 денари незнам што ќе се

случи со општината. Зад овој кредит гарант е државата, доколку тоа не биде
сторено, кредитот ќе го врати државата. Ако некој има информации околу идна криза
и промена на каматните стапки нека го каже тоа тука. Ние сме институција и така
треба да се однесуваме. Во минатото имаше најразлични задолжувања за
нефункционални објекти кои сега го оптеретуваат буџетот со трошоци. Јавно
кажувам дека не се сложувам ниту со Градоначалникот ниту со други советници кои
постојано истакнуваат дека на 29 октомври завршила политиката, тоа да не се
залажуваме. Сите ние доаѓаме од политички партии и секој од нас ќе гледа да
придобие дел од работите. Јас сум трет мандат советник но ниту еднаш не се
случило да биде бојкотиран Градоначалник за проекти кои требало да се направат.
Напротив, сме барале и дополнителни средства за реализација на проекти. Мислам
дека треба да ги скратиме маките и оваа точка да се стави на гласање. И јас барам
поименично гласање по однос на оваа точка.

Член на Совет - Елизабета Стојменова (коалиција ''За подобра Македонија''):

Ние сме советници втор мандат а има и советници кои за прв пат се тука. Да
појасниме. Постои стручна служба, постојат и записници и аудио записи од
седниците и може да се провери тоа. Вие немате подржано ниту еден проект на
претходниот Градоначалник.

Член на Совет - Јорданчо Тодосиев (коалиција предводена од СДСМ):

За потсетување до колегите од претходниот мандат, во ноември 2013 година
како советници со Градоначалникот на општината бевме во посета на општината
Бачки Петровац во Р. Србија за да видиме како изгледа една вакумска канализација
и целото населено место за да видиме колку е убаво уредено тоа населено место и
не се почуствува никаква реа. И сега се доведуваме во ситуација претходно сме
сакале а сега не сакаме да се изгради канализација. И сега дали јас сум недоветен
или вие сте недоветни ?.

Член на Совет - Александар Трајковски (коалиција ''За подобра Македонија''):

Да колега сте биле Вие таму каде што сте биле, но биле колегите од
мнозинството во Советот каде сте припаѓале и вие, а не и советниците од
опозицијата, затоа не ги мешајте работите.

Член на Совет - Благе Данев (коалиција ''За подобра Македонија''):

Дали во Гази Баба постои само н.м Јурумлери?. Населените места Инџиково,
Стајковци, Вардариште и Економија учествуваа со свои средства и треба да
учествуват со свои средства. Каде се другите наслени места, каде е Булачани, каде
е Црешево ? Дајте да направиме програма и да ги опфатиме сите места. Сашо
Трајков знае колку е задолжена општината. Дали може за овој период од 15 дена
што го бараме да се направи анализа за сите населени места во кои треба да се
изгради канализација па да видиме кој ќе биде приоритетен проект. Ниту јас сум
против ниту нашата коалиција е против. Знаете добро кој изминатите 8 години
градеше. И претходниот Градоначалник градеше и сегашниот Градоначалник ќе
гради ако работиме заеднички.

Претседател на Совет - Тони Бојковски:

Кога се работи за канализации во населени места, треба да Ве информирам
дека во Гази Баба ако не сме сакале да градиме канализација, досега немаше да
има изградени канализација во пет населени места. Приоритет во едно населено
место е да има канализација. Кога има канализација доаѓаат и инвестициите но и
законски без канализација неможе да се изградат објекти како градинки итн.Во тие
населени места каде има канализација, јас Ви тврдам дека во четири населени
места поголеми од н.м Јурумлери, Гази Баба не е задолжена ниту еден денар, ниту
зела кредит од било која банка. За потсетување до Градоначалникот кој е запознаен
со ова, село Сингелиќ доби канализација од МЗШСПП и главната мрежа е изградена
од Град Скопје, без притоа општината да даде ниту еден денар. Во н.м Стајковци
изградена е канализација со предвидени средства до 20.000.000,00 денари од
министерството за транспорт и врски, по тендер - 13.000.000,00 денари со изведувач
на работите - Вардарградба, со обврска Град Скопје да ја донесе мрежата со многу
мали средства од општината. Во н.м Инџиково - ниту еден денар од општината, во
н.м Вардариште - ниту еден денар од општината. Значи ние како граѓани од
руралниот дел од општината како би можеле да враќаме средства по основ на
кредит со комуналии од 5 €. Тие граѓани од урбаниот дел на општината кои плаќаат
комуналии по 100-120 € ќе го враќаат кредитот за работи изградени за руралниот
дел од оштината каде се плаќаат комуналии по 5 €. Затоа што се работи за вакумска
канализација, треба да се земе кредит, но цената на чинењето ќе биде многу
поголема од овој износ. Распределбата на комуналиите е 40% за општината и 60%
за Град Скопје. Дали со меѓуопштинска соработка или со директна помош, ние
бараме Град Скопје да ни ги врати парите барем за овој проект. Добро помнам дека
имало многу дебати за оваа работа и добро помнам дека точно се знаеше колку
средства треба да одвои општината, Град Скопје и министерството. Доколку треба
само општината да се задолжи само за реализација на овој проект, а имаме
претходно земено кредит за основното училипте, ние ќе останеме без пари. Од
причина што не сме општина што е задолжена и имаме добар кредитен рејтинг,
значи доаѓаме до констатација дека тука се работело домаќински и од тие причини е
изградена канализација во четири населени места. Самата постапка секогаш била
преку иницијативни одбори иницирани од граѓаните за приклучување кон
канализацијата. Во н.м Стајковци граѓаните учествуваа со 20-25 % од целиот износ,
за разлика од село Сингелиќ каде комплетниот проект без учество на граѓаните од
тоа населено место беше изградена од МЗШСПП со помош од Град Скопје. Ние
знаеме точно што значи да имаш канализација и што значи да имаш септичка јама,
нешто што е непознато за граѓаните од урбаниот дел од општината. Јас го разбирам
колегата Ѓорѓевиќ кој доаѓа од тоа населено место да инсистира да има
канализација па и да чини не 72 туку 500.000.000,00 денари и тоа е нормално, без да
се грижи околу враќање на кредитот. Ако се задолжуваме, барем половина од
цената да биде платена од Град Скопје и од министерството. Тоа не é дека не
сакаме канализација. Но најмалку треба да говориме политички околу потребата за
изградба на канализација. Како пример, с.Сингелиќ доби канализација, поранешниот
Градоначалник Трајковски - доби нула гласови, Градоначалникот Георгиевски кој не
сторил ништо во с. Сингелиќ - победи. Ако говориме политички, најмалку политички
сакаме да говориме за потребата од канализација во н.м Јурумлери. Далеку од
памет е а како што гледам дека сме нормални луѓе, некој да не сака да се изгради
канализација во тоа населено место. Добро кажаа и колегите Кутлешовски и
Најденовски дека бараме да не се изјалови точката. Незначи дека ако некој гласал
или не дека ќе добиете или нема да добиете канализација. Нека поминат десеттина
дена да седнеме со службите и тогаш ако гласаме против е тогаш е тенденциозно и
со право би кажале дека ние не сакаме да има канализација. Но прво да се праша
Град Скопје, дали има пари за овој проект, ако нема - добро, но да знаеме. Истиот

тој Град Скопје бара половина пари од комуналии од Гази Баба. Ние знаеме како е
да се гради канализација а Вие незнаете и Вие треба да прашате како се гради
канализација.

Член на Совет - м-р Мартин Ристов (коалиција предводена од СДСМ):

Дебатата е добредојдена, квалитетна и конструктивна. Јас би сакал да Ви
реплицирам затоа што во изминатиот период е одлично што сте граделе и одредени
населени места мрднале од мртва точка и добиле проекти кои и ги заслужуваат. Но
она презентирање за тоа што е направено оди на крај на суд пред граѓаните кои го
даваат своето мислење дали е тоа така или не é така. Знам дека не Ви одговара ова
што го говорам но имам морална обврска да го кажам. Јас се чувствувам некако
конфузно а тоа е дека се работи за проект - развојниот план кој претходно е
изгласан од Ваша страна (како советничка група од претходниот мандат) односно
тогаш требало да се задолжиме а сега нетреба да се задолжуваме. Би Ве замолил
пред секоја седница да се консултирате со господинот задолжен за економски
прашања, кој не Ве информирал дека имате претходно изгласано ваков проект во
октомври 2016 година. Имаме усвоено Буџет за 2018 година, овој проект преку
развојниот план е распределен за две буџетски години, 2018 и 2019 година.Овој
проект беше дел и од предизборната програма на Вашиот кандидат и Вие
застанавте зад овој проект или сепак некој паушално ја пишувал програмата. Бидете
малку поконсолидирани кога кажувате нешто. Јас го подржувам и предлогот на
колегата Данев, на кого некои гледаа со потсмев но јас со должна почит го ислушав
и сметам дека и неговиот предлог треба да се земе впредвид.

Градоначалник на Општина Гази Баба - Борис Георгиевски:

Несакам воопшто да влијаам на одлуката на Советот по однос на оваа точка.
Нема да говорам кој и колку во минатото изградил, туку што ќе изградиме во иднина.
За Ваша информација 12 проекти за фекална и атмосферска канализација
започнувајќи од населените места Ергеле, Трубарево, Гоце Делчев, Идризово и
Дрма, не вклучувајќи го тука н.м Јурумлери и Колонија кои влегуваат во проектот на
Светска банка а сите останати ќе се финансираат од министерството за транспорт и
врски, за што веќе постојат поднесени апликации и е разговарано со ресорниот
министер пред два дена. Апликациите се разгледуваат и ќе видиме во кој обем и
како во развојните програми ќе влезат овие проекти кога ќе има и ребаланс на
буџетот, кога ќе имаме и писмена информација за тоа. Дополнително, за Црешево,
Смиљковци и Виниче исто е аплицирано и чекаме повратна информација во кој обем
ќе се реализираат овие проекти. Да ги расчистиме сите дилеми околу можноста за
обезбедување на средства од граѓаните преку принцип на самопридонес.
Самопридонесот како алатка го исклучуваме како  можност. Зошто? За тоа во друга
прилика. Општината за тоа зема средства по основ на данок на имот, данок на
промет со недвижности, ДДВ и е должна да обезбеди приклучоци за водоводна,
гасоводна, фекална и одводна канализација за сите домаќинства. Затоа Вие како
Совет и јас како Градоначалник ја превземаме обврската за да се реализираат овие
работи. Околу задолженоста на општината односно во каква состојба е Буџетот на
општината, денес потпишав налог за плаќање на годишен ануитет по основ на
кредитот за изградба на ООУ Григор Прличев во висина од 6.000.000,00 денари.
Обврските кои се наследени од претходно се 300.000.000,00 денари на денот кога ја
презедов должноста од претходниот Градоначалник Тони Трајковски на 2 ноември
2017 година. Обврските сега се 101.000.000,00 денари. Општината не é без обврски
и тоа мора да го знаете. Ништо не почнува во општината ниту од мене како

Градоначалник ниту од вас како советници. Во континуитет вработените редовно
земаат плата и се постапува по сите обврски во претходните 102 дена. Покрај
обврските од минатите години, утужени и имавме и извршно решение од 1971
година, кои не требаше да ги платиме, па и тие ги плативме, но не се жалиме поради
тоа туку истото го менаџираме. Јас не продавам политиканство. Кога реков ниту
еден метар не е изграден во н.м Јурумлери мислев на вториот чекор на
секундарната мрежа. Главната мрежа од 650 метра во потисниот цевковод кој
претходно е направен е однесен до реката Вардар. Но сега имаме друг проблем, а
тоа е дека немаме пречистителна станица како еден од условите, но и тоа го
изменаџиравме, но да не Ве замарам. Услов е пречистителна станица која ја имаме
како донација од факултетот за безбедност во висина од 25.000.000,00 денари,
информација што ја добив сега на седница. Значи да сакаме да склучиме договор со
Светска банка неможеме да го сториме тоа од причина што нема пречистителна
станица што е услов. За Јурумлери и за сите населени места имам обврска да
изменаџирам до секое домаќинство, вода во Црешево, Булачани и Раштак. Мора да
разбереме дека луѓето треба да живеат во нормален свет, Ние сме должни да го
обезбедиме тоа. Колку време од 2016 година Ви е потребно за да го резберете ова.
Администрацијата максимално професионално аплицираше со овој проект и сите
работи ги доведе до крај односно до одлука од Советот. Не се мешам во Вашата
одлука и како ќе одлучите за тоа што претставува примарна работа за граѓаните

Член на Совет - Александар Трајковски (коалиција ''За подобра Македонија''):

Повторно Градоначалникот не ја говори вистината (советникот преку аудио
запис презентираше претходна изјава на Градоначалникот на одредена локација).
Во вториот дел од изјавата велите дека е втора фаза, значи не é во ред. За
граѓаните има отчети и отчети а тоа што го кажувате дека со самопридонес неможе
да се гради, на тоа Ви укажувавме и во х.Континентал и сега го повторуваме истото.
Дајте да ги вратиме средствата на сите граѓани обезбедени претходно преку
самопридонес.

Член на Совет - Александар Трајковски (коалиција ''За подобра Македонија''):

Во името на советничката група на ВМРО-ДПМНЕ и коалиција ''За подобра
Македонија'' барам пауза од половина час. Барањето е поткрепено од 5 советници.

Претседател на Совет - Тони Бојковски:

Исполнети се условите.

Давам пауза од половина час.

По паузата.

Член на Совет - Мартина Наумовска (коалиција предводена од СДСМ):

Со оглед на тоа дека имавме пауза, мало потсетување за начинот на гласање
согласно член 90 од Деловникот (поименично гласање со прозивка на секој советник
посебно)

Претседателот на Советот го заклучи претресот по точката и истата на
барање на членовите на Советот: м-р Мартин Ристов, Зоран Ѓорѓевиќ, Зоран

Стојанов и Мартина Наумовска, врз основа на член 90 од Деловникот на Советот на
Општина Гази Баба, ја стави на поименично гласање.

Р.БРОЈ ИМЕ И ПРЕЗИМЕ ЗА ПРОТИВ ВОЗДРЖАН

1. ТОНИ БОЈКОВСКИ √
2. ДИЈАНА ИЛИЕВСКА √
3. ИВИЦА ПЕТРОВСКИ √
4. ВАЛЕНТИНА ПЕТРОВСКА √
5. РИСТО ДОНЕВ √
6. БЛАГЕ ДАНЕВ √
7. АНДРЕА НАЈДЕНОВСКИ √
8. ЗЛАТА ТАШЕВСКА √
9 МИЛКА ВИДОВСКА √
10. д-р САШО КУТЛЕШОВСКИ √
11. ЕЛИЗАБЕТА СТОЈМЕНОВА √
12. АЛЕКСАНДАР ТРАЈКОВСКИ √
13. м-р ЖИВКО БЕЛЧЕВ √
14. БЛАГОЈ АТАНАСОВ √
15. РАСИМ АЛИ ОТСУТЕН
16. МИЛИЦА БУБАЛО √
17. ЃОРЕ СТОЈКОВСКИ √
18. САШКО ЦВЕТКОВСКИ √
19. МАРТИНА НАУМОВСКА √
20. БЕРАТ ВЕСЕЛ √
21. ЗОРАН СТОЈАНОВ ОТСУТЕН
22. СЛАЃАНА СИМЕОНОВА - ВАСИЛКОВСКА √
23. ЈОРДАНЧО ТОДОСИЕВ √
24. ДЕЈАН ДИМИТРОВСКИ √
25. СОФИЈА СЕТИНОВА √
26. м-р МАРТИН РИСТОВ √
27. ЗОРАН ЃОРЃЕВИЌ √

Советот не ја донесе Предлог-Одлуката за долгорочно кредитно
задолжување на Општина Гази Баба за реализација на проект - ''Изградба на
фекална вакумска канализација со пречистителна станица во населено место
Јурумлери'', со 11 гласа ''ЗА'' и 14 гласа ''ВОЗДРЖАН''.

СЕДМА ТОЧКА: Предлог - Одлука за начинот на располагање со
сопственоста на објект - ресторан до Дом на културата во Маџари.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за начинот на располагање со сопственоста на
објект - ресторан до Дом на културата во Маџари, со 25 гласа ''ЗА''.

ОСМА ТОЧКА: Предлог - Програма за работа во областа на
располагањето со градежно земјиште во сопственост на Република
Македонија, на подрачјето на Општина Гази Баба за 2018 година.

Претседателот на комисијата за урбанизам, комунални работи, сообраќај и
заштита на животната средина за општествени дејности - Андреа Најденовски,
поднесе извештај од седницата одржана на 05.02.2018 година.

Комисијата предлага Советот да ги донесе (да не ги донесе) следните материјали:

 Предлог - Програма за работа во областа на располагањето со градежно
земјиште во сопственост на Република Македонија, на подрачјето на Општина
Гази Баба за 2018 година; (се предлага да не се донесе) и

 Предлог - Заклучок за прифаќање на мерки за намалување на загадувањето на
амбиенталниот воздух.

Претседателот на комисијата го презентираше заклучокот со кој се
задолжи стручната служба да испрати допис до ресорното министерство околу
важењето на програмата во контекст на објавените објави за продажба на ДГНЗ.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Во однос на оваа точка незнам од кои причини Градоначалникот се плаши да
се обрати до Министерството за транспорт и врски со цел да добиеме мислење дали
веќе објавените 2 огласи се во рамките на која програма ?, дали требало да се
почека прво донесување на програмата за 2018 и слично. Нашите забелешки ги
црпиме по однос на неколку работи. Во својство на советник побарав електронски да
ми се достави решението за формирање на комисијата која управува со градежното
земјиште од страна на Градоначалникот. Во точка 3 од решението стои дека
комисијата е должна да изготвува Предлог-Програми за работа во областа на
располагање со градежното земјиште во сопственост на Република Македонија, на
подрачјето на Општина Гази Баба, за секоја наредна година, најдоцна до месец
декември во тековната година, и да ја поднесе на усвојување до Советот на
Општина Гази Баба. Ова е спорно прашање, ако е вака решението како е можно
програмата за 2017 година да има дејство во месец февруари 2018 година. Второ,
во Предлог-Програмата предмет на расправа на страница 3 кај А) Просторен опфат
и предмет на програмата стои: Предмет на програмата е менаџирање со градежното
земјиште во сопственост на Република Македонија што се наоѓа на територијата на
Општина Гази Баба, дефинирана според територијалната организација на
Република Македонија, за време на календарска 2018 година...., значи оваа
програма нема да важи во 2019 година. Календарска 2018 завршува во декември
2018 година, како што календарска 2017 година завршува во декември 2017 година а
не во 2018 година. Согласно член 99 од Законот за градежно земјиште - Општините,

општините во градот Скопје и градот Скопје можат да ги вршат работите за
располагање со градежно земјиште сопственост на Република Македонија, доколку
ги исполнуваат следниве услови: - да имаат изготвено и усвоено едногодишна
програма за работа во областа на располагањето со градежното земјиште
сопственост на Република Македонија.... Во законот е вака дефинирано со термин
едногодишна, што не е дефинирано што значи а во програмата стои календарска
година. Од тие причини е и заклучокот од комисијата за урбанизам, да се испрати
барање до Министерството за транспорт и врски за да дадат мислење. Требало да
Ви укажат дека со прекршување на овие одредби се доведува општината во
опасност да го загуби правото да управува со државното градежно земјиште, од
причина што еден од условите за оттуѓување земјиште е да има усвоено
едногодишна програма. Вие во спротивност на законот во 2018 година сте објавиле
два огласа за оттуѓување на државно градежно неизградено земјиште. Ние како
советници со должна почит спрема сите стручни лица во општината имаме за цел да
Ви укажеме во што ја впуштате администрацијата со овие две објави и треба да се
знае дека понатамошната постапка во врска со двете објави кои се спорни и не е
утврдено дека се по закон, спроведувањето на истите до крај може да има и
кривична одговорност. Затоа беше најдобро денес да не се разгледува оваа
програма, да се почека со мислењето од Министерството за транспорт и врски и
потоа да се прејде на разгледување. Она што јас неофицијално го знам е дека
претходно Ви било укажано дека е потребно да се побара писмено мислење од
Министерството за транспорт и врски во врска со објавите, односно дали имате
право да објавите две објави, но Вие тоа не сте го одобриле. Од тие причини ние од
советничката група ќе гласаме воздржано и ова нема да помине. Ве повикуваме да
се приклучите кон заклучокот на комисијата и да бидеме чисти и пред себе и пред
законот се со цел Министерството да ни даде писмено мислење дали е прекршен
законот или не, дали двете објави можат да одат или не. Ако од Министерството
одговорат дека е во ред тогаш ќе се повлечеме и ќе Ве подржиме односно ќе ја
изгласаме програмата. Но ако не е во ред, во тој случај ќе морате да ги поништите
објавите, не е во ред да се прекршува законот. До тогаш, со оглед дека датумите за
лицитација се скоро, немојте да се доведете во ситуација да оттуѓите државно
градежно неизградено земјиште во спротивност со законот.

Претставник од општинската администрација (Претседател на комисија за
спроведување на постапки за јавно наддавање) - Сашо Трајков:

Да расчистиме неколку дилеми во однос на Програмата за работа во областа
на располагањето со градежно земјиште во сопственост на Република Македонија.
Има член 99 од законот кој вели дека треба да има усвоено едногодишна програма
но тоа се однесува на услови за стекнување со право да се располага со државното
градежно земјиште. Има и член 65 каде се вели дека предмет на јавна објава можат
да бидат и градежни парцели кои не се дел од програмата. Сега кажете ми Вие што
е поисправно ?. Според мене најисправно е да постои детален план и ДГНЗ да е
чисто. Програмата можеме и во март да ја донесеме но во себе да ги содржи
проектите предмет за објава во оваа година. Тоа е исто како програмата за
енергетска ефикасност каде ставате мерки кои се реализираат преку други
програми. Тоа е суштината, но не е проблем ќе побараме мислење од
Министерството за транспорт и врски, но тоа не не ограничува околу објавите.

Градоначалник на Општина Гази Баба - Борис Георгиевски:

Да ги расчистиме дилемите дали нешто е или не é кривично дело. Програмата

ја носи Советот и тоа може да го стори во јануари, март или декември во тековната
година. Предмет на оваа Програма се парцели кои се исти уште од 2012 година и во
континуитет е иста со исклучок на објавата која општината ја прави. Ние ги
исполнуваме сите услови согласно ИСО стандардите и сме се стекнале со
овластување да управуваме со градежното земјиште и во секој момент кога
подлогата ќе биде чиста и ќе добиеме согласност и мислење од Министерството за
транспорт и врски смееме да даваме на продажба. Ваша е одлуката и Ваше е
барањето, но ирелевантно е во услови кога имаме чиста подлога и имаме
воспоставена пракса и сертификат. Исклучиво само преку оваа програма може да се
полни буџетот на општината. Ако сметате дека по друг основ ќе можеме да го
полниме буџет, тоа не е така, нема друга алатка и непостои друг механизам. Ниедна
работа без согласност од ресорното министерство неможе да се превземе. Ве
уверувам дека оваа програма и сега и на наредната седница ќе биде идентична, ние
нема ништо да менуваме.

Член на Совет - Александар Трајковски (коалиција ''За подобра Македонија''):

Не верувам дека не се разбираме, но повторно играте на онаа политичка
карта од типот го полниме буџетот а вие блокирате. Јас не разбирам што има лошо
да се побара мислење. Што ќе се случи доколку Министерството за транспорт и
врски ни одговори дека двете објави не сме смееле да ги објавиме пред да се
донесе програмата. Иста ситуација имавме кога расправавме за годишниот план за
вработување, кога Ве уверував дека табела 3 се однесува на бркање од работа, вие
велевте не é така. Добивме мислење од МИОА и испадна дека сум бил во право.

Член на Совет - д-р Сашо Кутлешовски (коалиција ''За подобра Македонија''):

Длабоко навлегов во содржината на Предлог-Програмата затоа што мислам
дека се очекува како проценка е да има прилив од 524.000.000,00 денари. Ова е
''мајката'' на целата работа и сакам конструктивно а не деструктивно да работам.
Сакам да прашам една работа, зошто толку брзаме за да се даде објава? Немало
потреба од брзање и да се доведеме во ваква ситуација, од причина што читајќи ја
програмата во самиот вовед пишува основни информации и една точка-законски
основ. Мене ми се јави сомнеж и тоа не во делот на програмата која е изработена
квалитетно и е во ред. Ние зависиме од оваа програма во однос на приливите во
општината. Не ми е јасна потребата од итност за објавување за продажба, без
разлика на мислењето од Министерството за транспорт и врски, од причина што се
работи за сериозна програма.

Член на Совет - м-р Мартин Ристов (коалиција предводена од СДСМ):

Еден момент не ми е јасен. Кога господинот Трајков убаво објасни и за
претходната пракса и како тоа изгледало и никој не се осврна како било во минатото.
И сега покажуваме некаква загриженост !?. Пет пати Ве замолив, немојте вакви
работи и сé да се тера на одолговлекување. Земам збор баш поради онаа ситуација
дека искрено ќе излезам пред граѓаните затоа што знам како сум гласал. И Ве молам
колега Кутлешовски во иднина кажете го Вашиот став и мислење или мислењето на
Вашата советничка група, но не го правете тоа во име на сите 27 советника.

Претседателот на Советот го заклучи претресот по точката и истата ја стави
на гласање.

Советот не ја донесе Предлог-Програмата за работа во областа на
располагањето со градежно земјиште во сопственост на Република Македонија, на
подрачјето на Општина Гази Баба за 2018 година, со 10 гласа ''ЗА'' и 14 гласа
''ВОЗДРЖАН''.

ДЕВЕТТА ТОЧКА: Предлог - Одлука за изменување на Одлуката за
извршување на Буџетот на Општина Гази Баба за 2018 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за изменување на Одлуката за извршување на
Буџетот на Општина Гази Баба за 2018 година, со 24 гласа ''ЗА''.

ДЕСЕТТА ТОЧКА: Предлог - Заклучок за отфрлање на решение на
Градоначалник на Општина Гази Баба за запирање од објавување на Одлуката
за поништување на Одлуката за воспоставување на соработка помеѓу Општина
Гази Баба и Град Скопје, за изработка на проектна документација и реализација
на проект за изградба на улица ''518'' како алтернативен коридор на делница на
Булевар ''АСНОМ'', бр.08-284/1 од 22.01.2018 година.

Претседателот на Советот отвори претрес по точката.

Градоначалник на Општина Гази Баба - Борис Георгиевски:

Го известувам Советот дека Град Скопје ја повлекува одлуката односно ќе се
повлече од овој проект со меѓуопштинска соработка со Општина Гази Баба, односно
сам ќе го изгради овој проект и тоа не со 4 туку со 6 ленти. Од тие причини ќе
иницирам постапка за поништување и на одлуката за прием на донација што ја
донесовме претходно.

Член на Совет - Александар Трајковски (коалиција ''За подобра Македонија''):

Добро е што се снимаат седниците затоа што ова е само уште еден начин на
дрско манифестирање на сила. Граѓаните ќе знаат да го казнат тоа. Но постапка е
постапка, јас сум предлагач на оваа точка. Затоа предлагам сепак да го поништиме и
решението на Градоначалникот и самата одлука. Граѓаните на Ќерамидница ќе
бидат запознаени за тоа што им се подготвува.

Член на Совет - м-р Мартин Ристов (коалиција предводена од СДСМ):

Ја поздравувам одлуката на Град Скопје. Ова е уште една доследност за тоа
што е ветено и да се оствари. За разлика од тоа имаме недоследност, истата одлука
донесена во месец декември заеднички за после еден месец истата да се
поништува. Граѓаните ќе знаат да го ценат тоа.

Член на Совет - Александар Трајковски (коалиција ''За подобра Македонија''):

Повторно потсетувам дека овие две точки ни беа доставени на самата
седница, што значи дека немавме време ниту да го разгледаме материјалот и да

направиме споредба и да излеземе на средба со граѓаните за да им укажеме. Но на
средба со граѓаните ни беше укажано дека никој за ништо не ги консултирал. Но
штом ќе гради Шилегов тогаш е во ред, 100 дена еден камен не стави.

Член на Совет - Јорданчо Тодосиев (коалиција предводена од СДСМ):

Претседателе, повторно ги прекршувате одредбите од Деловникот. Член 168
од Деловникот за работа вели дека кога предлагачот ќе го повлече предлогот нема
што повеќе да се разговара.

Член на Совет - Александар Трајковски (коалиција ''За подобра Македонија''):

Јас ќе ја замолам колешката Бубало како координатор на советничката група
да им објасни на колегите дека на првата страница од материјалот е јасно наведено
кој е предлагач на материјалот. Предлагач на оваа точка е советникот Александар
Трајковски а не е Градоначалникот Борис Георгиевски. Колеги читајте ги
материјалите, носиме одлуки.

Член на Совет - Милица Бубало (коалиција предводена од СДСМ):

Колега Трајковски, би Ве замолила да не ги навредувате советниците од
советничката група, со тоа што велите дека не ги читаат материјалите. Јас би
потенцирала и би рекла дека е потребно Вие да им укажете на Вашите советници да
си ги читате Вашите предизборни програми. Во програмата на Коце Трајановски од
2013 година, стои овој проект. Во програмата на кандидатот Тони Трајковски од 2017
година стои истиот проект. Така да бидете доследни и држете се до тој дел.

Член на Совет - Александар Трајковски (коалиција ''За подобра Македонија''):

Јас ја поздравувам одлуката на двајцата Градоначалници да учат од нашите
програми. Тоа се сеопфатни програми. Кога ќе имате ваков отчет пред граѓаните ќе
Ви симнеме капа. До тогаш, 100 дена поминаа и еден камен не поместивте и се
сликате пред нашите започнати проекти.

Член на Совет - м-р Мартин Ристов (коалиција предводена од СДСМ):

(Советникот преку аудио запис презентираше претходна изјава на кандидат за
Градоначалник на Општина Гази Баба - Тони Трајковски на одредена локација). Се е
друго излишно.

Член на Совет - Александар Трајковски (коалиција ''За подобра Македонија''):

Ја повтори претходната дискусија.

Член на Совет - Андреа Најденовски (коалиција ''За подобра Македонија''):

Ги молам советничките групи да престанат со лични препукувања. Доцна е.Ве
молам да бидеме достоинствени, ова веќе преминува на лична основа.

Член на Совет - Дејан Димитровски (коалиција предводена од СДСМ):

Барам мало образложение од колегата Трајковски. Согласно проектот колку



31

што јас сум информиран, говориме за 5-6 куќи кои треба да се отстранат за да имаат
бенефит 200-300.000 граѓани и ќе има помало загадување. Мене ми е јасна
намерата Ваша да се заштити и еден граѓанин, но за вакви проекти треба да бидеме
на страната на јавниот инетрес

Член на Совет - Александар Трајковски (коалиција ''За подобра Македонија''):

Вие велите 5-6 куќи, но јас го немам видено тој проект. Сега Градоначалникот
вели нема да бидат 4 ленти туку 15 што значи дека ќе се отстранат повеќе куќи.
Неможе друг да одлучува за приватната сопственост. Имаме куќи кои не се
легализирани и ако има постапка за обештетување нема да добијат никаков
надоместок. Колешката Ташевска истакна на комисија дека има куќи кои не се
легализирани и тие луѓе ќе бидат бездомници.

Член на Совет - Милица Бубало (коалиција предводена од СДСМ):

Колку што разбрав од дискусијата на Градоначалникот, за конкретниот проект
ова што се предлага поништување на одлуката за соработка со Град Скопје,
поентата беше да се изгради нова пректна документација врз основа на ГУП
донесен од Советот на Град Скопје во времето на Градоначалникот Коце
Трајановски. Со ова само се враќа стариот ГУП и проектот ќе биде со 6 ленти и со
тоа се оштетуваат граѓаните на Керамидница.

Градоначалник на Општина Гази Баба - Борис Георгиевски:

Ја објасни процедурата во однос на Деловникот во делот на - предлагач на
материјалот.

Претседателот на Советот го заклучи претресот по точката и истата ја стави
на гласање.

Советот го донесе Заклучокот за отфрлање на решение на Градоначалник на
Општина Гази Баба за запирање од објавување на Одлуката за поништување на
Одлуката за воспоставување на соработка помеѓу Општина Гази Баба и Град Скопје,
за изработка на проектна документација и реализација на проект за изградба на
улица ''518'' како алтернативен коридор на делница на Булевар ''АСНОМ'', бр.08-
284/1 од 22.01.2018 година, со 14 гласа ''ЗА'' и 10 гласа ''ПРОТИВ''.

ЕДИНАЕСЕТТА ТОЧКА: Предлог - Одлука за поништување на Одлуката за
воспоставување на соработка помеѓу Општина Гази Баба и Град Скопје, за
изработка на проектна документација и реализација на проект за изградба на
улица ''518'' како алтернативен коридор на делница на Булевар ''АСНОМ''.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за поништување на Одлуката за воспоставување
на соработка помеѓу Општина Гази Баба и Град Скопје, за изработка на проектна
документација и реализација на проект за изградба на улица ''518'' како
алтернативен коридор на делница на Булевар ''АСНОМ'', со 14 гласа ''ЗА'' и 10
гласа ''ПРОТИВ''.

ДВАНАЕСЕТТА ТОЧКА: Предлог - Заклучок за отфрлање на решение на
Градоначалник на Општина Гази Баба за запирање од објавување на
Заклучокот за прифаќање на мерки за намалување на загадувањето на
амбиенталниот воздух, бр.08-284/2 од 22.01.2018 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

И овој и претходниот заклучок морав да ги поднесам во согласност со законот.
Во член 51 став 2 од ЗЛС е наведено - Советот е должен, во рок од 15 дена од денот
на објавувањето на решението од ставот 1 на овој член, да го разгледа решението и
да одлучи по него. Рокот истекува утре и стојам како предлагач позади оваа точка и
мерките за намалување на загадувањето на амбиенталниот воздух.

Член на Совет - Дејан Димитровски (коалиција предводена од СДСМ):

Очигледно колегата сака да ми го земе приматот во делот на мерките за
намалување на загадувањето на амбиенталниот воздух. Мене ми е жал што
претходно повеќе мерки што ги предложив не се усвоија.

Претседател на Совет - Тони Бојковски:

Колега дискутирате за точка која е следна на дневен ред за расправа.

Претседателот на Советот го заклучи претресот по точката и истата ја стави
на гласање.

Советот го донесе Заклучокот за отфрлање на решение на Градоначалник на
Општина Гази Баба за запирање од објавување на Заклучокот за прифаќање на
мерки за намалување на загадувањето на амбиенталниот воздух, бр.08-284/2 од
22.01.2018 година, со 14 гласа ''ЗА'' и 10 гласа ''ПРОТИВ''.

ТРИНАЕСЕТТА ТОЧКА: Предлог - Заклучок за прифаќање на мерки за
намалување на загадувањето на амбиенталниот воздух.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Во име на советничката група ќе ги образложам мерките за намалување на
загадувањето на амбиенталниот воздух.

Точка 1. Запирање на спроведување на Деталните урбанистички планови за
населбите Железара, Автокоманда, Керамидница, Триангла, Кирил Петрушевски,
Хиподром и Ченто. Со оваа мерка се запира отпочнување на идни постапки за
издавање одобренија за подготвителни работи и постапки за издавање на решенија
за градење, а се во границите опфатени со ДУП-овите за наведените населени
места. Мерката се однесува и важи за колективно домување и стопанството.

Во однос на првата точка ја земам за пример мојата омилена Општина Центар
која ги стави вон сила сите ДУП-ови седодека има загадување. Ние за разлика од
нив не ги ставаме вон сила ДУП-овите во интерес на општината, туку го
ограничуваме градењето на колективни згради и стопанството, барем во урбаниот
дел додека во руралниот дел да може да се гради и загадувањето не се
чувствува.меркиата да важи до пролетта. Ова како мерка да биде секоја година.

Точка 2. Два пати неделно миење на улиците во населбите Железара,
Автокоманда, Керамидница, Триангла, Кирил Петрушевски, Хиподром и Ченто.

Во врска со оваа точка може Градоначалникот да изврши притисок до
Градоначалникот на Град Скопје за да започне со миење на улиците. Кога последен
пат сте виделе миење на улици ?. Јас не велам дека претходниот Градоначалник
Тони Трајковски ги миел улиците, но еве да започнеме од сега.

Точка 3. Поставување на прочистувачи на воздух во сите клонови на
градинките.

Скоро сите општини во Град Скопје ја спровеле постапката за набавка на
прочистувачи на водух. Ако нема средства во Буџетот ќе пренамениме средства во
за таа намена во Буџетот.Бадијала ни се улици ако нема кој да трча по истите.

Точка 4. Поставување на прочистувачи на воздух во основните училишта.

Исто така многу важно, ако треба булеварот нема да се прави во
Ќерамидница, туку ќе набавиме прочистувачи на воздух во основните училишта.

Точка 5. Комуналниот инспекторат на Општина Гази Баба да спроведе
редовни и вонредни контроли на сите автосервиси на територија на Општина Гази
Баба.

Во Триангла на пример доста мириса на согорување на кабли и ред други
работи. Од тие причини бараме и редовни и вонредни контроли.

Точка 6. Јавното комунално претпријатие ''Гази Баба - 2007'' - Скопје, да
спроведе акција за садење на дрва во урбаниот дел на општината.

Другите општини веќе имаат донесено вакви одлуки и набавуваат нови
садници.

Точка 7. Редовно чистење на јавните површини и понатамошно расчистување
на дивите депонии.

И ова прашање на една од претходните седници го дискутирав. Јас знам дека
неможе толку да се исчисти колку што луѓето можат да извалкаат и да загадат.
Иницирам и изготвување на рекламен материјал односно да се работи на нивната
свест и совест да не загадуваат.

2. Формирање на координативно тело кое ќе биде составено од членови на
Советот на Општина Гази Баба, општинската администрација, техничките секретари
на урбаните заедници како и претседатели на урбани заедници и заинтересирани
граѓани чија функција ќе биде следење на реализацијата на мерките предвидени со

членот 1 од оваа одлука, како и предлагање на дополнителни мерки до Советот на
Општина Гази Баба.

3. Се задолжува Градоначалникот на Општина Гази Баба и општинската
администрација веднаш да започнат со применување и реализација на наведените
мерки.

Верувам дека ќе се согласите дека не од денес туку уште вчера требаше да
започнете со овие мерки.

Член на Совет - Дејан Димитровски (коалиција предводена од СДСМ):

Предлагам да се преформулира текстот во точка 1 од Предлог-Заклучокот.
Сметам дека ако остане ваква формулација не треба општината да работи ништо.
Предлагам да се преформулира од ''спроведување на Деталните урбанистички
планови'' - во ''спроведување на градежните активности''.

Член на Совет - Александар Трајковски (коалиција ''За подобра Македонија''):

Сметам дека постојат законски пречки за предлогот за префорумилирање на
одредби во Предлог-Заклучокот затоа што акт кој е запрен од објавување со
решение од Градоначачникот неможе да се менува неговиот текст во фаза на
повторно донесување.

Член на Совет - Андреа Најденовски (коалиција ''За подобра Македонија''):

По однос на оваа точка, незначи дека во текот на годината нема да се
издаваат нови дозволи за градење, туку на некоја од наредните седници оваа точка
ќе се стави вон сила. Значи би важеле одреден период (крај на март или април).

Претставник од општинската администрација - Васко Апостоловски:

Точно е тоа што го спомна советникот Трајковски. Прописот кој е запрен од
објавување треба да се донесе со идентична содржина. Една пречка е законската,
втората пречка е од технички аспект, односно и да има амандманска расправа, јас
би Ви помогнал советник Димитровски да се формулира амандманот но имаме
проблем што амандманот неможе ниту да се заведе со деловодно бројче ниту да се
умножи од причина што поголемиот дел од вработените се заминати. Што се
однесува до самата содржина има проблем во точка 1 и од законски аспект. Со
Заклучок неможе делумно да се стави вон сила Одлука за донесување на ДУП.
Заклучокот има пониско правно дејство од одлуката. Друг орган би можел да се
позанимава со оваа точка а тоа е Уставниот суд на РМ, но знаејќи ја нивната
претходна практика, лесно може да одлучи да не поведува постапка за оценување
на овој пропис, од причина што можат да одлучат дека истиот не преставува општ
акт (не важи на целото подрачје на општината туку на еден дел од општината)

Член на Совет - Милица Бубало (коалиција предводена од СДСМ):

Во име на советничката група на коалицијата предводена од СДСМ, барам
пауза од 15 минути. Барањето е поткрепено со доволен број на советници.

Претседател на Совет - Тони Бојковски:

Исполнети се условите.

Давам пауза од 15 минути.

По паузата.

Претседател на Совет - Тони Бојковски:

Од стручната служба сум информиран дека по однос на оваа точка е поднесен
1 (еден) амандман, и тоа амандман бр.09-556/1 од 05.02.2018 година, поднесен од
членот на Советот Дејан Димитровски. Ја започнувам амандманската расправа.

АМАНДМАНСКА РАСПРАВА

А М А Н Д М А Н I
(бр.09-556/1 од 05.02.2018 година)

Претседателот на Советот го покани предлагачот да го образложи
поднесениот амандман.

Член на Совет - Дејан Димитровски (коалиција предводена од СДСМ):

Со предложениот амандман се предлага во точка 1 после зборовите
спроведување се бришат зборовите во деталните урбанистички планови и се
додаваат зборовите на градежните активности и целиот текст останува ист.
Предлагачот го образложи амандманот на начин на кој што е поднесен.

Член на Совет и предлагач на материјалот - Александар Трајковски
(коалиција ''За подобра Македонија''):

Во образложението на амандманот недостасува н.м Хиподром. Што се
донесува до тужбите тоа не é точно затоа што Ви кажав за други општини каде
истото е во сила. Како предлагач на материјалот го прифаќам овој амандман и
истиот може да стане составен дел на Предлог-Заклучокот. Несакаме на било кој
начин да го попречиме правото на граѓаните за спроведување на постапки за
легализација пред општината.

Член на Совет - Андреа Најденовски (коалиција ''За подобра Македонија''):

Би сакал да потенцирам до Градоначалникот и до службите. Во н.м
Вардариште постојано нешто се пали и има неподнослива реа и тоа е неверојатно
каков дим доаѓа од тој дел на ошптината. Станува збор за опасни материи кои се
горат.

Член на Совет - д-р Сашо Кутлешовски (коалиција ''За подобра Македонија''):

Еден коментар во врска со поднесениот амандман и мислам дека е правен
дел. Амандманот има технички недостатоци, односно треба да се користат
наводници, за да се знае точно кои зборови се бришат а кои треба да се додадат.
Долго време работам со амандмани и сметам дека треба повеќе да се внимава од
технички аспект при составување на амандмани.

Претседателот на Советот го заклучи претресот по точката и истата ја стави
на гласање (со амандманот како нејзин составен дел).

Советот го Заклучокот за прифаќање на мерки за намалување на
загадувањето на амбиенталниот воздух (со амандманот како нејзин составен дел),
со 24 гласа ''ЗА''.

ЧЕТИРИНАЕСЕТТА ТОЧКА: Предлог - Одлука за определување на
надоместок за изборните трошоци на организаторите на изборната кампања, за
избор на членови на Советот на Општина Гази Баба и Градоначалник на
Општина Гази Баба, на Локалните избори - 2017 година.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за определување на надоместок за изборните
трошоци на организаторите на изборната кампања, за избор на членови на Советот
на Општина Гази Баба и Градоначалник на Општина Гази Баба, на Локалните избори
- 2017 година, со 24 гласа ''ЗА''.

ПЕТНАЕСЕТТА ТОЧКА: Информација за безбедносната состојба на
територија на Општина Гази Баба за последните 4 месеци.

Член на Совет - Александар Трајковски (коалиција ''За подобра Македонија''):

Ни по закон ни по деловник ни по статут на општина не е видено Командирот
на ПС да не биде присутен. Ние како советници имаме прашања до Командирот
околу одредени безбедносни прашања. Ја избегнувате расправата по оваа точка
Градоначалник и повторно како ништо да не се случило. Имавме напад на двајца
советници. Никаква информација немаме до каде е постапката за тие кривични
дела. Советниците имаа уредно поднесено пријави а во едниот случај и јавен
обвинител извршил увид на лице место. Ни се случи инцидент во с. Сингелиќ со
каменувањето на автобусот кога беа повредени средношколци и можеа да бидат
повредени многу повеќе луѓе. Упорно имаме непочитување на институција - Совет
на Општина Гази Баба и нема основни услови за работа а сакаме да го прашаме
Командирот на ПС. Ова е жално, а потоа кога ќе се случи нешто свикуваме совет за
превенција. Треба превентивно да се делува а не одкога нешто ќе се случи. Лично
Ви укажувам за се што би се случило во општината, одговорност ќе биде само Ваша
Градоначалник. Втор пат ја избегнувате дебатата за безбедносната сотојба која не е
сјајна на терен.

Градоначалник на Општина Гази Баба - Борис Георгиевски:

Почитуван советник Трајковски, јас сум секогаш за дебата и за одговарање на
сите отворени прашања кои ги поставува Советот. Во делот на безбедносната
состојба, законот е јасен во тој дел. На минатата седница побаравте инфомрација за
безбедносната сотојба, која ја немавме добиено од ПС. ПС е должна да достави два
пати годишно информација за безбедносната состојба. Секое прашање кое мене
лично ќе ми го поставите, јас ќе го одговорам. Што се однесува до изборот на
Командир на ПС, претходниот Командир на ПС поднесе оставка, не само тој туку

има повеќе низ целата држава. Министерот за внатрешни работи го именувал
новиот Командир со наредба во согласност со законот и истиот од 1-ви февруари
2018 година е на функција. Во редовна постапка треба да се поднесат 3 предлози за
кандидати за избор на Командир и советот одлучува. И јас сум изненаден за целата
постапка односно за издадената наредба која е сепак во негова надлежност. Во
делот на поставеното прашање, денес ја добив информацијата за безбедносната
состојба за второто полугодие од 2017 година и истата ќе биде предмет на расправа
на наредната седница на Советот. По барање на Советот на Општина Гази Баба а
во врска со настанот од 10 ноември 2017 година јас ја добив информацијата од ПС
во врска со самиот тек на постапката и превземените дејствија за расчистување на
настанот. Од лицето З.Т е земена изјава и поднесена е кривична пријава против две
лица за кривично дело - Загрозување на сигурноста по член 144 од КЗ. Полицијата
во рамките на своите надлежности ја спровела постапката а сега е ред на ЈО. Да не
играме со шпекулации и дезинформации и да тврдиме дека Градоначалниоит не
сака да се расветлат овие случаи. Но истовремено мора да дозволиме надлежните
служби да си ја завршат својата работа. За секое прашање мора да разговараме. Ја
користам оваа прилика и да истакнам дека проценив за настанот во петокот (во с.
Сингелиќ) не требаше да присуствувам од причина што полицијата веќе беше таму и
ги превзеде сите дејствија. Беа приведени 20-тина луѓе со своите родители. Земени
се изјави и превземени се сите неопходни дејствија во постапката. За да не се
наруши постапката и самиот тек не би шпекулирал со имиња и настани се со цел да
се утврдат мотивите, начинот и учесниците во настанот.

Член на Совет - Андреа Најденовски (коалиција ''За подобра Македонија''):

Градоначалникот го објасни начинот на кој е именуван новиот Командир на ПС
Гази Баба. Бо сакал да прашам за кој временски период истиот може да ја извршува
својата функција по наредба од министерот за внатрешни работи. Дали се работи за
вршител на должност за период од 6 месеци или би можел да ја врши својата
функција еден или два мандата.

Член на Совет - м-р Живко Белчев (коалиција ''За подобра Македонија''):

На една од претходните седници како на Советот така и на комисијата за
општествени дејности се расправаше за безбедносната сотојба за првото полугодие
од 2017 година, елаборирана од претходниот Командир на ПС. Поставивме
одредени прашања околу потребата за воспоставување на позорникарската служба.
Побаравме одговори од причина што не е сјајна безбедносната состојба во
општината, имаме зголемен број на кривични дела и искрено не заплашува оваа
состојба. Добро ќе беше да биде присутен новиот Командир и да даде одговори.
Случаите со каменувањето на автобусот и постојаните тепачки помеѓу
средношколци. Денес на присуство на една од комисиите каде членувам, еден од
советниците лично ми се закани. Ние сме избрани од народот, и тој ни дал право да
носиме одлуки во негово име. Никој нема право да се дрзне некому да му се
заканува. Знае точно советникот кој е тој и го замолив да се воздржи од било какви
коментари надвор од говорница на советот. Го молам да ги смири страстите.

Член на Совет - м-р Мартин Ристов (коалиција предводена од СДСМ):

Тој што има мирна совест никогаш не бега од одговорност, но мора да ги
појасниме работите за сите да бидат запознаени. Му честитам на колегата Белчев
што еве после седум часа седница собра храброст да излезе на говорница и да каже



38

тоа што имаше да каже без притоа да биде поконкретен. За појаснување, имавме
седница на комисија за финансии и Буџет на која истиот советник некултурно се
уфрлуваше во збор и на мое прашање на врата зошто го прави тоа ? добив дрзок
одговор дека ''нема за што да разговарам со тебе''. Јас му одговорив - ''во туѓа куќа
неканет гостин неоди''. Пак ќе повторам дека имам чиста совест.

Член на Совет - м-р Живко Белчев (коалиција ''За подобра Македонија''):

Почитуван колега јас неспомнав име но кога веќе спомна и сам. И јас сум член
на таа комисија и незнам од која причина тврдите дека сум се уфрлувал во збор. Но
на врата да ме посочиш со прст, не сум јас некултурен туку вие сте. Знате вие добро
како беше и залудни се Вашите обиди.

Член на Совет - Александар Трајковски (коалиција ''За подобра Македонија''):

Советникот Ристов спомна во дискусијата претходно ''во туѓа куќа неканет
гостин неоди''!?. Дали советниците имаат некои дополнителни права добиени од
Градоначалникот на сопственост на бараките. Една советничка пак има информации
дека јас ќе одам во затвор !?. Ова е само уште еден пример како со насилнички
начин сакате да ја промените волјата на граѓаните. Од тие причини од наредната
седница ќе побарам постојано полициско присуство на седниците на Советот. Вие
работите надвор од законот. Вакво насилничко однесување кон избрани лица е
недозволиво. Имаше и закани кон Претседателот на Советот. Утре ќе поднесам
писмен поднесок до МВР со барање за постојано полициско присуство на секоја
следна седница. Доколку истото не биде обезбедено јас ќе барам пауза на секој час
се додека не биде обезбедено нивно присуство.

Член на Совет - м-р Мартин Ристов (коалиција предводена од СДСМ):

Како секое добро воспитано момче имам доблест и се заблагодарувам на сите
кои ме подржаа во мојата претходна дискусија. Значи некултурно е кога некои
разговараат некој да се уфрлува во збор.

Член на Совет - Ѓоре Стојковски (коалиција предводена од СДСМ):

Го молам колегата Трајковски да каже кој му се заканувал на Претседателот
на Советот ?.

Член на Совет - Александар Трајковски (коалиција ''За подобра Македонија''):

Јас за време на тие случувањата бев позади Градоначалникот и
Претседателот на Совет побара да повикам полиција. Јас не знам кој конкретно му
се заканил на Претседателот на Советот.

Член на Совет - Андреа Најденовски (коалиција ''За подобра Македонија''):

Претходно укажав но повторно се продолжува со истите дискусии. Јас незнам
за што треба да гласам кога нема материјал по однос на оваа точка.

Претседател на Совет - Тони Бојковски:

Материјал нема од причина што Командирот кој не é присутен нема доставено
никаков материјал по однос на кој треба Советот да гласа. Значи нема гласање по
однос на оваа точка.

ШЕСНАЕСЕТТА ТОЧКА: Советнички прашања.

(На предлог на Градоначалникот прашањата ќе се поставуваат и ќе бидат
одговорени во писмена форма)

Член на Совет - Александар Трајковски (коалиција ''За подобра Македонија''):

До Градоначалник на Општина Гази Баба

1. Што направивте во изминатите 100 дена ?,

2. Дали целта Ви беше да отстраните од работа службеници професионалци од
општинската aдминистрација (во врска со табела 3 од Годишниот План за
вработување за 2018 година за кое е добиено известување од МИОА бр.03-99/2
од 18.01.2018 година) ?,

3. Што планирате да изградите во н.м Триангла со посебен осврт на предизборното
ветување за дислоцирање на автопазарот ?.

Член на Совет - Андреа Најденовски (коалиција ''За подобра Македонија''):

До Градоначалник на Општина Гази Баба

1. Кога ќе започне изградбата на ООУ Крсте Мисирков во н.м Ченто ?,

2. Кога н.м Брњарци ќе добие квалитетна и питка вода за пиење ?.

Член на Совет - Благе Данев (коалиција ''За подобра Македонија''):

До Градоначалник на Општина Гази Баба

1. Дали советничката група на коалицијата ''За подобра Македонија'' Ве спречи во
реализација на започнатите проекти односно асфалтирање на улиците во н.м
Инџиково ?,

2. Во врска со две работи претходно ветувани со службеникот Благој Кчев а се
однесуваат на обештетувањето - Кога ќе се обештети лицето чија гаража беше
срушена во ширина од 1 метар во н.м Инџиково ?.

Член на Совет - д-р Сашо Кутлешовски (коалиција ''За подобра Македонија''):

До Градоначалник на Општина Гази Баба

1. Дали има рок до кога ќе се започнат и завршат крпењата на ударните дупки на
следните улици од н.м М.А.Ченто: Палмиро Тољати, Сречко Пужалка, Товарник,
Ј.М. Бригади и М.А. Ченто која е во надлежност на Град Скопје но чии странични
улици се во надлежност на општината ?,

2. До каде е постапката околу заштита од поплавување односно со поставување на
решетки како заштита од поплавување на улиците М.А.Ченто (кај локација 3 куќи
- позади згради), Палмиро Тољати - решетки и Сречко Пужалка - решетки
(локација ООУ Крсте Мисирков) ?,

3. До каде е постапката со асфалтирање и завршување на улица Товарник
(локација лозја) и Ј.М Бригади (локација Камник) - 5 незавршени улици, односно
кога ќе се почне и кога ќе се завршат ?.

Член на Совет - м-р Мартин Ристов (коалиција предводена од СДСМ):

До Градоначалник на Општина Гази Баба

1. До каде се инфраструктурните работи односно со каква динамика ќе се одвива
поставувањето на инфраструктурата во новата населба Хиподром 2 ?,

2. Дали бизнис климата претрпе некои измени во врска со случувањата поврзани со
''Космос'' и дали ќе има импликации во иднина во делот на привлекување на нови
инвеститори како основа за развој на општината ?.

Член на Совет - м-р Живко Белчев (коалиција ''За подобра Македонија''):

До Градоначалник на Општина Гази Баба

1. До каде е процесот на подготвка на проектна документација за изградба на
атмосферската канализација за улиците Сава Михајлов и Трајко Китанчев ?,

2. Дали ќе се превземе нешто околу изградба на надворешна оградата и
внатрешното уредување на објект на детската градинка Синоличка (ЈУДГ 25 Мај) ?,

3. На последна 45-ка помеѓу улиците кои водат кон н.м Стајковци и Арачиново има
поставено семафори кои не се во функција. Дали може да се стават во функција
семафорите и да се реши постојаниот сообраќаен метеж ?.

Член на Совет - Ристо Донев (коалиција ''За подобра Македонија''):

До Градоначалник на Општина Гази Баба

1. Зошто се прекинати активностите околу изградбата на примарната мрежа во н.м
Трубарево ?,

2. Дали е потпишан договор со фирмата која беше избрана на тендер (16 октомври)
за изградба на фекална канализација во н.м Гоце Делчев и доколку таков договор
е потпишан, кога се планира истата да почне со работа ?,

3. Дали се планира оваа година да се започне со изградбата на фекалната
канализациона мрежа за населените места: Ергеле, Колонија, Идризово и Дрма и
дали во овие население места ќе важат истите услови како за н.м Јурумлери ?.

Член на Совет - Јорданчо Тодосиев (коалиција предводена од СДСМ):

До Градоначалник на Општина Гази Баба

1. Дали Општината Гази Баба има потпишано било каков договор со фирмата
Адонис како изведувач на фекалната канализација за н.м Трубарево од причина
што истата ги ископа улиците и ги остави во катастрофална состојба, односно
истите требаше да ги врати во првобитната состојба во согласност со законот ?.

Член на Совет - Милица Бубало (коалиција предводена од СДСМ):

До Градоначалник на Општина Гази Баба

1. Каква е финансиската состојба на општината, односно во каква финансиска
кондиција ја затекнавте општината во однос на долговите ?.

Член на Совет - Дијана Илиевска (коалиција ''За подобра Македонија''):

До Градоначалник на Општина Гази Баба

1. Што е тоа што го имате сработено досега како Градоначалник и што планирате
да превземете во насока на подобрување на водоснабдувањето во н.м Раштак и
делови од н.м Булачани ?,

2. Кои се Вашите планови за изградба на фекалните канализации во останатите
населени места ?,

3. Кога ќе се отпочне со подготовка за реконструкција на сите улички во руралниот
дел на општината и дали сите кои се предвидени ќе бидат опфатени со
реконструкција ?.

Член на Совет - Милка Видовска (коалиција ''За подобра Македонија''):

До Градоначалник на Општина Гази Баба

1. Кога и со кои средства ќе започнете со изградба на отворен базен во н.м
Хиподром со оглед на тоа што средства за таа намена во буџетот на општината
за 2018 година не се предвидени ?,

2. Дали планирате во Вашиот мандат да ја изградите спортската сала во ООУ Вера
Јоциќ ?,

3. Што се случува со фонтаната на последна 50-ка ?.

Член на Совет - Ивица Петровски (коалиција ''За подобра Македонија''):

До Градоначалник на Општина Гази Баба

1. Дали се планира решавање на сообраќајниот метеж во н.м Автокоманда ?,

Член на Совет - Валентина Петровска (коалиција ''За подобра Македонија''):

До Градоначалник на Општина Гази Баба

1. Дали планирате и со кои средства планирате да започнете со изградба на
спортска сала во н.м Автокоманда, со оглед на тоа што средства за таа намена
во буџетот на општината за 2018 година не се предвидени ?,

2. Дали се планира изградба на паркинг простор (паркинзи) во н.м Автокоманда ?,

3. Дали и кога планирате да уредувате зелени површини на секоја улица и чистење
на јавните површини ?.

Член на Совет - Благој Атанасов (коалиција ''За подобра Македонија''):

До Градоначалник на Општина Гази Баба

1. Дали се планира решавање на сообраќајниот метеж помеѓу улица Гемиџиска и
Коце Металец во н.м Железара ?,

2. Во врска со просторијата која ја користев во пензионерскиот дом во н.м Железара ?,
(проблем со исклучена струја и проблем со греење)

3. Кај зградите ''лименки'' во н.м Железара е раскопано и има проблем со
водоснабдувањето ?.

Член на Совет - Елизабета Стојменова (коалиција ''За подобра Македонија''):

До Градоначалник на Општина Гази Баба

1. Во врска со поставување на прашања од страна на граѓани (e-mail) на
официјалната веб страна на општината. Зошто никој од општинската
администрација не одговара на поставени прашања од граѓани на официјалната
веб страна на општината ?,

2. Дали сте издале наредба на општинската администрација да се повлече од
работата на Петтата седница на Советот на Општина Гази Баба и доколку Вие не
сте издале таква наредба, дали Вие како Градоначалник имате нешто во план да
превземете во врска со тоа ?.

Член на Совет - Злата Ташевска (коалиција ''За подобра Македонија''):

До Градоначалник на Општина Гази Баба

1. Кога ќе отпочне реконструкција на улиците Перо Наков и 519 и 512 во н.м
Ќерамидница ?,

2. Дали е пратен допис до Град Скопје за пуштање на пробна автобуска линија во
н.м Ќерамидница, со оглед на тоа што на претходните два испратени дописи не е
одговорено од Град Скопје ?,

3. Дали може да се превземе нешто околу проблемот со ромите во н.м.
Ќерамидница ?.

Член на Совет - Зоран Ѓорѓевиќ (коалиција предводена од СДСМ):

До Градоначалник на Општина Гази Баба

1. До кога пензионерскиот дом во н.м Јурумлери ќе служи како штаб на ВМРО-
ДПМНЕ ?.

Член на Совет - Тони Бојковски (коалиција ''За подобра Македонија''):

До Градоначалник на Општина Гази Баба

1. Каква е финансиска состојба на општината, колку должи и дали има кондиција да
ги врати парите од досегашните кредити и кредитите кои во иднина имаме
намера како општина да ги земеме ?.

Дневниот ред беше исцрпен, Претседателот на Советот - Тони Бојковски ја
заклучи Шесттата седница на Советот на Општина Гази Баба, во 20,40 часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

_______________

Прилог кон записник - одговор на советнички прашања


